
Qadrli doʻstlar!
Avvalo, siz, azizlarni — Olmaliq kon-metallurgiya 

kombinatining koʻpmillatli ahil jamoasini  Oʻzbekiston 
sanoatining faxri boʻlgan ushbu yirik ishlab chiqarish 
majmuasi tashkil etilganining 75 yilligi bilan chin qalbimdan 
samimiy tabriklayman.

Oʻzining shonli anʼanalari bilan dunyo miqyosida 
shuhrat qozongan bu koʻp tarmoqli kombinat sizlar 
kabi yuksak malakali konchi va mutaxassislar, 
ishchi va xizmatchilarning fidokorona mehnati bilan 
respublikamizning iqtisodiy qudrati va xalqimiz 
farovonligini oshirishga ulkan hissa qoʻshib kelmoqda.

Mamlakatimiz iqtisodiyotida mavjud xomashyo 
zaxiralaridan samarali foydalanish va ilgʻor 
texnologiyalarga asoslangan milliy sanoatni rivoj-
lantirishdek ustuvor vazifani ado etish maqsadida keyingi 
yillarda bu yerda keng miqyosdagi modernizatsiya ishlari 
amalga oshirilmoqda.

Bu haqda gapirganda, “Qalmoqqir”, “Angren”, 
 “Chodak”, “Xonjiza” maydonlari va yangi ochilgan “Yoshlik 
— 1” konidagi xomashyoni chuqur qayta ishlaydigan 
6 ta korxona va 5 ta boyitish fabrikasi, mis eritish va rux 
zavodlari hamda boshqa ishlab chiqarish infratuzilmalari 
barpo etilganini qayd etish lozim.

Ana shunday muhim oʻzgarishlar tufayli kombinat 
mis ishlab chiqarish boʻyicha dunyodagi oʻttizta eng yirik 
majmua qatoridan munosib oʻrin olgani barchamizni 
albatta mamnun etadi.

Bugungi kunda bu yerda yiliga 60 million tonna 
maʼdanni qayta ishlaydigan 3-mis boyitish fab rikasi 
qurilishi yakuniga yetkazilmoqda. Yaqinda Olmaliqda 
boʻlib, sizlar bilan birgalikda ana shunday quvvatga 
ega boʻladigan 4-mis boyitish fab rikasi qurilishini 
boshlaganimiz ham alohida eʼtiborga loyiq. Ushbu 
fabrikalar ishga tushishi bilan kombinat boʻyicha yiliga 
160 million tonna xomashyoni qayta ishlash imkoni 
paydo boʻladi. Aytish kerakki, bu — Oʻzbekiston 
sanoati tarixidagi mislsiz natijadir.

Sanoatning drayver sohalarini rivojlantirish va hududlar 
salohiyatini toʻliq ishga solishga qaratilgan jadal va tizimli 
ishlarimiz tufayli kombinatda Toshkent viloyati aholisi 
uchun minglab yangi ish oʻrinlari yaratilishi diqqatga 
sazovordir.

“OLMALIQ KON-METALLURGIYA KOMBINATI” 
AKSIYADORLIK JAMIYATI JAMOASIGA

Aziz yurtdoshlar!
Maʼlumki, biz tabiiy boyliklarni oʻzlashtirish uchun 

yirik investitsiyalarni jalb etish, sanoat sohasida yuqori 
malakali kadrlar tayyorlash masalasiga ustuvor ahamiyat 
bermoqdamiz.

Shu maqsadda kombinat tarkibida tashkil etilgan, 
dunyodagi ilgʻor tajribalar, jumladan, dual taʼlim 
dasturlariga muvofiq faoliyat yuritayotgan Muhandislik 
maktabiga biz katta ishonch bilan qaraymiz. Shuningdek, 
Olmaliqdagi Toshkent davlat texnika universiteti hamda 
Moskva poʻlat va qotishmalar ins tituti filiallari ham bu 
borada oldimizda turgan vazifalarni bajarishga katta hissa 
qoʻshayotganini taʼkidlash lozim. Biz ushbu oliygohlarning 
moddiy-texnik va oʻquv-metodik bazasini mustahkamlash 
ishlarini davom ettiramiz.

Inson qadrini ulugʻlash, uning hayotiy manfaatlarini 
taʼminlash uchun kombinat ishchi va xizmatchilarining 
mashaqqatli mehnatini ragʻbatlantirish, ularning ish va dam 
olish sharoitlarini yaxshilashga jiddiy eʼtibor qaratilmoqda. 
Kelgusida bu yoʻnalishdagi ishlarimiz albatta yangi bosqichga 
koʻtariladi.

Fursatdan foydalanib, bugungi bayram munosabati 
bilan Vatanimizning yuksak mukofotlariga sazovor boʻlgan 
majmuaning bir guruh ishchi-xizmatchilarini chin dildan 
tabriklab, kelgusi ishlarida yangi muvaffaqiyatlar tilayman.

Hurmatli bayram ishtirokchilari!
Global ishlab chiqarishning muhim va ajralmas 

boʻgʻiniga aylangan, kuchli iqtisodiyotga ega 
boʻlgan Yangi Oʻzbekiston davlatini barpo etishda 
Olmaliq kon-metallurgiya kombinati kabi yetakchi 
sanoat korxonalarining beqiyos oʻrni va ahamiyatini 
mustahkamlashda sizlarga yangidan-yangi zafarlar 
tilayman.

Barchamiz uchun qadrli, shonli tarix va yorugʻ 
kelajakka ega boʻlgan kombinat hayotidagi bugungi 
qutlugʻ sana bilan sizlarni yana bir bor muborakbod etib, 
barchangizga mustahkam sogʻliq, oilaviy baxt, mehnat 
faoliyatingizda omad va muvaffaqiyat tilayman.

Shavkat MIRZIYOYEV, 
Oʻzbekiston Respublikasi 

Prezidenti

Mamlakatimizning iqtisodiy qudratini yuksaltirish, 
kon-metallurgiya sanoatini ilgʻor texnologiyalar va 
zamonaviy ilm-fan yutuqlari asosida rivojlantirish, ishlab 
chiqarish barqarorligini taʼminlash, eksport salohiyatini 
oshirishga qoʻshgan munosib hissasi, strategik ahamiyatga 
ega boʻlgan mineral boylik larni samarali oʻzlashtirish, 
xalqaro andozalarga mos yangi korxonalarni tashkil etish 
borasidagi katta xizmatlari, koʻpmillatli mehnat jamoasida 
doʻstlik va hamjihatlikni mustahkamlash, yuqori malakali 
kadrlarni tayyorlash yoʻlidagi ibratli faoliyati uchun 
quyidagilar mukofotlansin:

“OLMALIQ KON-METALLURGIYA KOMBINATI” AKSIYADORLIK JAMIYATINING 
75 YILLIGI MUNOSABATI BILAN ISHLAB CHIQARISH ILG‘ORLARIDAN 

BIR GURUHINI MUKOFOTLASH TO‘G‘RISIDA

NAVOIY DAVLAT UNIVERSITETINI 
TASHKIL ETISH CHORA-TADBIRLARI TO‘G‘RISIDA

“Mehnat shuhrati” 
ordeni bilan

Masaliyev Nuriddin Koldashevich — “Olmaliq kon-
metallurgiya kombinati” aksiyadorlik jamiyatining Angren 
kon boshqarmasi “Koʻchbuloq” shaxtasi “Semgʻuron” 
yerosti uchastkasi boshligʻi

Tulyaganov Baxriddin Nishanbayevich — “Olmaliq 
kon-metallurgiya kombinati” aksiyadorlik jamiya tining 
Mis eritish zavodi texnologik jarayonlarni boshqarish 
tizimlarini avtomatlashtirish xizmati boshligʻi

“Doʻstlik” 
ordeni bilan

Abdullayev Zakirjan Abduxanovich — “Olmaliq 
kon-metallurgiya kombinati” aksiyadorlik jamiyatining 
Shaxtaqurilish boshqarmasi boshligʻi

Dergunov Aleksandr Vasilyevich — “Olmaliq kon-
metallurgiya kombinati” aksiyadorlik jamiyatining Elektr 
tarmoqlari boshqarmasi ekspluatatsiya uchastkasi katta 
ustasi

Bugungi kunda Navoiy viloyatida iqtisodiyot 
tarmoqlarining oʻsish surʼatlari hamda hududning 
ijtimoiy-iqtisodiy rivojlanishidan kelib chiqib, aniq 
va tabiiy fanlar, axborot texnologiya lari, iqtisodiyot, 
turizm, qishloq xoʻjaligi kabi sohalar boʻyicha yuqori 
malakali kadrlarga ehtiyoj ortib bormoqda.

Bu borada hududning imkoniyatlaridan toʻliq 
foydalanish, respublikada amalga oshirilayotgan keng 
qamrovli islohotlar, ijtimoiy va iqtisodiy sohalardagi 
yangilanishlarda oliy taʼlim tashkilotlarining faol 
ishtirokini taʼminlash hamda Navoiy viloyati aholisi, 
avvalo, yoshlarining talab va  istaklarini hisobga olib, 

ular uchun yanada keng imkoniyat va sharoitlar yaratish 
maqsadida:

1. Oliy taʼlim, fan va innovatsiyalar vazirligi hamda 
Navoiy viloyati hokimligining Navoiy davlat pedagogika 
instituti negizida Navoiy davlat universitetini (keyingi 
oʻrinlarda — Universitet) tashkil etish toʻgʻrisidagi taklifi 
maʼqullansin.

2. Quyidagilar Universitetning asosiy vazifalari va 
faoliyat yoʻnalishlari etib belgilansin:

hududda soha va tarmoqlarning rivojlanish 
istiqbollarini hisobga olgan holda zamonaviy bilim va 
malakaga ega boʻlgan ilmiy va ilmiy-pedagogik kadrlarni 

tayyorlash, qayta tayyorlash va ularning  malakasini 
oshirish boʻyicha uzluksiz taʼlim tizimini yaratish;

zamonaviy oʻquv, ilmiy va IT-laboratoriya bazasini 
yaratish, ushbu laboratoriyalarni ilgʻor texnologik 
asbob-uskunalar bilan jihozlash hamda ilmiy-innovatsion 
tadqiqotlar transferini amalga oshirish;

talabalarni ilmiy-innovatsion faoliyatga keng jalb 
etish, ijtimoiy-iqtisodiy sohalarni rivoj lantirishning 
dolzarb yoʻnalishlari boʻyicha ilmiy loyihalarni amalga 
oshirish, ularning natijalarini joriy etish yuzasidan ilmiy 
va amaliy takliflar ishlab chiqish;

IQTISODIY-INVESTITSIYAVIY IMKONIYATLAR TUFAYLI MAMLAKATIMIZ IQTISODIYOTIDA 
KATTA O‘RIN TUTADIGAN ZAMONAVIY KORXONALAR KO‘PAYIB BORMOQDA

O‘zbekiston Respublikasi Prezidenti Shavkat Mirziyoyev 31-oktabr kuni Navoiy viloyatiga tashrif buyurdi.

Bu hudud rivojlangan industriyasi 
bilan mamlakatimiz iqtisodiyotida katta 
oʻrin tutadi. Iqtisodiy va investitsiyaviy 
imkoniyatlar tufayli soʻnggi yillarda yangi 
korxonalar koʻpayib bormoqda.

Davlatimiz rahbari dastlab Navoiy 
shahridagi “Uzbekistan hydrogen peroxide” 
qoʻshma korxonasi faoliyati bilan tanishdi.

Viloyatdagi korxonalarga vodorod 
peroksidi doim zarur. Umuman, yurtimiz 
sanoat tarmoqlarida bu kimyoviy birikmaga 
yillik talab oʻrtacha 15 ming tonnadan 
ziyod. Joriy yilda oʻz faoliyatini boshlagan 
“Uzbekistan hydrogen peroxide” qoʻshma 
korxonasida shunday talabgir mahsulot 
ishlab chiqariladi.

Qiymati qariyb 30 million dollar boʻlgan 
loyiha doirasida zavod qurilib, Xitoy, Hindiston, 
Turkiya, Germaniya, Italiya va Shvetsiyadan 
zamonaviy uskunalar keltirilib oʻrnatildi. 80 
ga yaqin kishi ish bilan taʼminlandi. Korxona 
yiliga 30 ming tonna vodorod peroksidi ishlab 
chiqarish quvvatiga ega. 

Bu birikmadan kimyo, metallurgiya, 
elektr texnikasi, farmatsevtika, toʻqimachilik, 
oziq-ovqat, qishloq xoʻjaligi kabi oʻnga 
yaqin tarmoqda foydalaniladi. Jumladan, 
qogʻoz, maishiy va kimyoviy vositalar 
ishlab chiqarish, uran va kobalt mahsulotlari 
qazib olishda faol qoʻllaniladi. Qadoqlarni 
tozalovchi, sunʼiy va sintetik tolalarni 
oqartiruvchi vosita sifatida ishlatiladi.

Asosiysi, iqtisodiy samaradorlik yuqori. 
Bu yerda tabiiy gaz chuqur qayta ishlanib, 
bozorbop mahsulotga aylantiriladi. Misol 
uchun, 60 foizli vodorod peroksidi tibbiyotda 
uch barobar, maishiy kimyo vositalarida ikki 
barobar qoʻshilgan qiymat yaratadi.

Korxona laboratoriyasiga ham eng soʻng-
gi rusumdagi jihozlar oʻrnatilgan. Unda har 
soatda tahlil oʻtkaziladi. Bu mahsulot sifatini 
doimiy nazorat qilishda muhim ahamiyat 
kasb etadi.

Davlatimiz rahbari korxonadagi ish 
jarayonini koʻzdan kechirdi, mutaxassislar 
bilan suhbatlashdi.

— Har bir loyihadan maqsad — yuqori 
daromad, qoʻshilgan qiymat. Bu korxona 

shu jihatdan maʼqul. Endi ishlab chiqarish 
barqarorligi, xaridorlar ishonchi uchun buni 
kafolatlangan xomashyo bilan taʼminlash 
kerak. Mahalliylashtirish dasturi asosida 
qulay shartlarda kredit ajratish ham mumkin, 
— dedi Shavkat Mirziyoyev.

Mutasaddilarga bu korxona misolida 
shunday loyihalarni koʻpaytirish, tad-
birkorlarni qoʻllab-quvvatlash boʻyicha 
topshiriqlar berildi.

Vodorod peroksidi shu paytgacha 
Oʻzbekistonga katta xarajatlar bilan faqat 
chet eldan olib kelinar edi. Endi esa mahalliy 
mahsulot ichki ehtiyojni toʻliq qoplab, import 
oʻrnini toʻldiradi. Shu bilan birga, yaqin 
mintaqada bunday korxona yoʻq. Shu bois, 
mahsulot MDH va Yevropa mamlakatlariga 
ham yetkazib berilmoqda. Qisqa vaqtda 
qariyb 1,5 million dollarlik eksport qilingan. 
Korxonaning yillik eksport salohiyati 10 
million dollar.

Bu suyuq kimyoviy mahsulotlarni saqlash 
va yetkazib berish uchun shu yerning oʻzida 
plastik quyma idishlar tayyorlash yoʻlga 
qoʻyilgan. Korxonani muqobil energiya bilan 
taʼminlash maqsadida quvvati 27 kilovatt 
boʻlgan quyosh panellari oʻrnatilgan.

Yana bir eʼtiborli jihati, ilgari 
mamlakatimiz kimyo sohasida xususiy sektor 
boʻlmagan. Bu korxona soʻnggi yillarda 
sohaga kirib kelgan tadbirkorlik subyekt-
laridan biri.

Shu yerda korxona faoliyatini yanada 
kengaytirishga qaratilgan loyihalar haqida 
ham maʼlumot berildi.

Xususan, Turkiyaning “Orbak Metal 
Industry” kompaniyasi bilan gidrogen 
peroksidi ishlab chiqarish quvvatini 45 ming 
tonnaga oshirish, shuningdek, tutash hududda 
oziq-ovqat sanoati loyihasini tashkil etish 
rejalashtirilgan.

Shundan soʻng davlatimiz rahbari Karmana 
tumanida barpo etilayotgan kimyoviy 
mahsulotlar texnoparkini borib koʻrdi.

Navoiy viloyatida kimyo sanoati 
rivoj langan. Hududda mineral resurslar 
koʻp, tarmoq infratuzilmasi va kadrlar 
salohiyati yaxshi. Bundan foydalanib, 
istiqbolli korxonalar tashkil etish uchun esa 

mamlakatimizda qulay investitsiya muhiti va 
tadbirkorlarga sharoit bor.

Shu negizda xitoylik ishbilarmonlar to-
monidan “Zarafshon industrial technology” 
nomi ostida kimyo texnoparki barpo etilmoqda.

Mazkur majmua uchun 130 gektar yer 
maydoni ajratilgan. Bu yerda umumiy 
qiymati 1 milliard dollardan ortiq boʻlgan  
18 ta loyiha amalga oshirilishi rejalashtirilgan.

Hozirgacha ularning ikkitasi — 40 ming 
tonna oleum, 170 ming tonna sulfat kislotasi 
olish loyihalari ishga tushirildi.

Eʼtiborlisi, sulfat kislotasi ishlab chiqarish 
jarayonida hosil boʻladigan issiqlikdan 
unumli foydalanish maqsadida 1,4 megavatt 
quvvatga ega bugʻ-gaz qurilmali energoblok 
qurilgan. Bu korxona oʻzini oʻzi toʻliq elektr 
energiyasi bilan taʼminlash imkonini beradi. 

Ayni paytda korxona tomonidan 330 
ming tonna sulfat kislotasi ishlab chiqarish 
hamda texnologik jarayonda hosil boʻladigan 
issiqlikdan 15 MVt quvvatga ega bugʻ-gaz 
qurilmali energoblok qurib bitkazilgan.

Davlatimiz rahbariga texnoparkda amalga 
oshiriladigan yangi loyihalar haqida maʼlumot 
berildi. Xususan, qiymati 150 million 
dollarlik 1 million tonna sulfat kislotasi, 120 
million dollarlik 50 ming tonna kaustik soda 
hamda 135 million dollarlik 100 ming tonna 
ftalotsianin (toʻqimachilik boʻyogʻi) ishlab 
chiqarish korxonalari qurilishi boshlangan.

Texnoparkda boshqa tarmoqlar bilan 
kooperatsiya aloqalari samarali yoʻlga 
qoʻyiladi. Natijada qurilish sanoatida 
75 million, yengil sanoatda 107 million, 
tibbiyotda 38 million dollarlik chetdan 
keladigan mahsulotlar oʻrni qoplanadi.

Texnoparkda mahalliylashtirish ayni 
paytda 31 foizni tashkil qiladi. Loyihalar 
bosqichma-bosqich amalga oshirilishi 
natijasida bu koʻrsatkich ikki barobar ortadi.

Davlatimiz rahbari korxonalarda ishlab 
chiqarish balansini taʼminlash, “off take” 
shartnomalar qilib, mahsulotlarni kafolatli 
sotish zarurligini taʼkidladi.

Bugungi kunda texnoparkda 300 kishining 
bandligi taʼminlangan. Barcha loyihalar 
amalga oshgach, 2 mingdan ziyod ish oʻrni 
yaratiladi, antraxinon, kaustik soda, mis 

xloridi, dimetilsulfat, nat riy sulfid, rezorsin 
kabi mahsulotlar tayyorlash oʻzlashtiriladi. 
Texnoparkning yillik eksport salohiyatini 
2026-yilda 30 millionga yetkazish va izchil 
oshirib borish rejalashtirilgan. 

Shuningdek, kerakli kommunikatsiya 
tarmoqlari ham xorijiy investor mab lagʻlari 
hisobidan qurilmoqda.

Shu yerda 2024-2030-yillarda “Navoiy-
azot” aksiyadorlik jamiyati negizida amalga 
oshiriladigan loyihalar taqdimot qilindi.

Unga koʻra, 5 milliard dollarlik 22 ta 
loyiha amalga oshirilishi rejalashtirilgan. 
Ularda 3 mingdan ziyod yangi ish oʻrni 
boʻladi. Yiliga 2 milliard dollardan ziyod 
kimyo mahsulotlari ishlab chiqarilib, asosiy 
qismi eksportga yoʻnaltiriladi.

Prezidentimiz loyihalarda ekologiya 
talablariga alohida eʼtibor qaratish, 
zavodlarni uglerod oksidini havoga kam 
chiqaradigan uskunalar bilan jihozlash 
boʻyicha koʻrsatmalar berdi. 

Loyihalardan 4 tasi kelgusi yili 
foydalanishga topshirilishi moʻljallangan. 
Davlatimiz rahbari ularning inves torlari bilan 
muloqot qildi.

Prezident Shavkat Mirziyoyev Navoiy 
shahridagi sanoat zonasida “Universal filter” 
brendi ostidagi mahalliy mahsulotlarni 
koʻzdan kechirdi. Bu yerda transportlar 
uchun havo va moy filtrlari, metallurgiya, 
neft-gaz va kimyo sanoati korxonalari 
uchun buyumlar — jami 600 turdan ortiq 
mahsulotlar ishlab chiqarilmoqda.

Oʻz faoliyatini 2007-yilda qurilish 
materiallari tarmogʻidan boshlagan tadbirkor 
2020-2023-yillarda 20 million dollarlik 
loyihalarni amalga oshirgan. Bugungi kunda 
uch gektar maydonda 6 ta yoʻnalish yoʻlga 
qoʻyilgan. Korxonalarga Rossiya, Xitoy, 
Slovakiya kabi davlatlardan zamonaviy 
texnologiyalar keltirib oʻrnatilgan.

Tadbirkorning aylanma mablagʻi bundan 
yetti-sakkiz yil oldin atigi 1 mil liard soʻm 
edi. Endilikda joriy yil yakuniga qadar 200 
milliard soʻmlik mahsulot ishlab chiqariladi. 
250 kishining doimiy bandligi taʼminlangani 
esa ijtimoiy muhim jihat.

2 SIYOSAT YANGI O‘ZBEKISTON
Bugun Navoiy shahrida bunyodkorlik jadal. Farovon — yangi tashkil topgan 

mahallalardan biri. Bu yerdagi 50 dan ortiq koʻp qavatli uyda 15 ming nafardan ziyod 
aholi yashaydi. Hududda koʻplab savdo va xizmat koʻrsatish shoxobchalari, teatr va 

mehmonxonalar, bogʻcha va maktablar barpo etilgan.

“OLMALIQ KON-METALLURGIYA 
KOMBINATI” AKSIYADORLIK JAMIYATINING 
75 YILLIGI MUNOSABATI BILAN ISHLAB 
CHIQARISH ILG‘ORLARIDAN BIR GURUHINI 

MUKOFOTLASH TO‘G‘RISIDA

Seitov Osman Ablayevich — “Olmaliq kon-
metallurgiya kombinati” aksiyadorlik jamiyatining 
Rux zavodi elektrolit sexi  boshligʻi

Solomko Natalya Grigoryevna — “Olmaliq 
kon-metallurgiya kombinati” aksiyadorlik 
jamiyatining texnik boʻlimi polimetall maʼdanlarni 
boyitish boʻyicha muhandis-texnologi

Urunkulov Abdikul Abdisamatovich — 
 “Olmaliq kon-metallurgiya kombinati” aksiya dorlik 
jamiyatining Texnologik transport bosh qarmasi 
buldozer mashinisti

Xujamuratov Botir Ravshanovich — 
 “Olmaliq kon-metallurgiya kombinati” aksiyadorlik 
jamiyatining “Xonjiza” kon boshqarmasi direktori

“Shuhrat” medali bilan

Aynakulova Shoira Abdusmatovna — 
 “Olmaliq kon-metallurgiya kombinati” aksiyadorlik 
jamiyatining Issiqlik elektr markazi qozon-turbina 
sexi yoqilgʻi uzatish mashinisti

Aldiyarov Xayrulla Mamataliyevich — 
“ Olmaliq kon-metallurgiya kombinati” aksiyadorlik 
jamiyatining “Qalmoqqir” kon boshqarmasi 
markaziy karyeri ekskavator mashinisti

Arslanov Abdunabi Kurbanovich —  “Olmaliq 
kon-metallurgiya kombinati” aksiya dorlik 
jamiyatining Texnologik transport  boshqarmasi 
“BelAZ” haydovchisi

Askarov Baxrom Musurmanovich — 
 “Olmaliq kon-metallurgiya kombinati” aksiyadorlik 
jamiyatining Mis eritish zavodi oltin va kumushni 
affinajlash sexi boshligʻi

Atabayev Nurali Xoljumanovich — 
 “Olmaliq kon-metallurgiya kombinati” ak siya-
dorlik jamiyatining Sanoat temir yoʻl  transporti 

boshqarmasi lokomotiv brigadasi yoʻriqchi-
mashinisti

Axunov Nail Rafisovich — “Olmaliq kon-
metallurgiya kombinati” aksiyadorlik jamiyatining 
Ishlab chiqarishni avtomatlashtirish boshqarmasi 
texnik xizmat koʻrsatish boʻlimi  boshligʻi

Bekbutayeva Nargiza Nurgaliyevna — 
 “Olmaliq kon-metallurgiya kombinati” aksiyadorlik 
jamiyatining ilm-fan va innovatsiyalar boʻlimi 
yetakchi muhandisi

Boymirzayev Muminjon Yormuxamatovich 
— “Olmaliq kon-metallurgiya kombinati” 
 aksiyadorlik jamiyatining “Chodak” kon bosh-
qarmasi “Guzaksoy” shaxtasi togʻ oʻtuvchisi

Ishanxodjayev Zokirxuja Karimdja novich 
— “Olmaliq kon-metallurgiya kombinati” aksiya-
dorlik jamiyatining Togʻ-kon transport kompleksi va 
infratuzilma obyektlarini qurish boʻyicha direksiyasi 
direktori

Qodirov Laziz Ergashevich — “Olmaliq kon-
metallurgiya kombinati” aksiyadorlik jamiyatining 
Metallurgiya majmuasi obyektlarini qurish 
direksiyasi bosh muhandisi oʻrinbosari

Qosimov Zoxid Gʻofurovich — “Olmaliq kon-
metallurgiya kombinati” aksiyadorlik jamiyatining 
Mis boyitish fabrikasi chiqindilarni toʻplash sexi 
boshligʻi

Polvonov Murodjon Abdumansurovich — 
“Olmaliq kon-metallurgiya kombinati” aksiya dorlik 
jamiyatining “Kovuldi” koni yerosti uchastkasi 
lahim oʻtuvchisi

Samatov Abdumajit Ergashevich — “Olma-
liq kon-metallurgiya kombinati” aksiyadorlik 
jamiyatining Markaziy taʼmirlash-mexanika zavodi 
kimyoviy himoya uchastkasi boshligʻi

Tangirova Sharifa Gulamovna — “Olmaliq 
kon-metallurgiya kombinati” aksiyadorlik jami-
yatining Texnik nazorat xizmati rangli metallurgiya 
mahsulotlari nazoratchisi

Oʻzbekiston Respublikasi
          Prezidenti                  SH. MIRZIYOYEV
Toshkent shahri,

O‘zbekiston Respublikasi Prezidentining 
q a R O R i

NAVOIY DAVLAT UNIVERSITETINI 
TASHKIL ETISH CHORA-TADBIRLARI TO‘G‘RISIDA

oʻquv jarayoniga xalqaro taʼlim 
standartlari, ilgʻor taʼlim texnologiya-
lari va usullarini joriy etish, shuningdek, 
talabalarda mustaqil taʼlim olish, 
tizimli tahlil qilish, ijodiy fikr lash 
koʻnikmalarini shakllantirish;

yetakchi xorijiy oliy taʼlim 
tashkilotlari bilan akademik va ilmiy 
hamkorlikni rivojlantirish, professor-
oʻqituvchilarning xorijiy  ilmiy-amaliy 
stajirovkasini tizimli yoʻlga qoʻyish;

talaba-yoshlarda maʼnaviy va axloqiy 
fazilatlarni rivojlantirish, Vatanga 
muhabbat, uning taqdiriga daxldorlik, 
kasbga sadoqat hissini mustahkamlash, 
taʼlim-tarbiya jarayoni hamda maʼnaviy-
maʼrifiy ishlar samaradorligini oshirish.

3. Belgilab qoʻyilsinki:
a) Navoiy davlat pedagogika institutida 

tahsil olayotgan barcha talabalar 
oʻqishlarini Universitetda davom ettiradi 
hamda 2024/2025-oʻquv yilidan boshlab 
bitiruvchi kurs talabalariga Universitet 
diplomi beriladi;

b) Universitet Oliy taʼlim, fan va 
innovatsiyalar vazirligiga idoraviy 
jihatdan boʻysunadi hamda  Navoiy davlat 
pedagogika institutining huquqlari, 
majburiyatlari va shartnomalari boʻyicha 
huquqiy vorisi hisob lanadi;

v) Universitetda 2025/2026-oʻquv 
yilidan boshlab:

hududiy rivojlanish dasturlariga 
muvofiq ehtiyoj yuqori boʻlgan aniq va 
tabiiy fanlar, axborot texnologiyalari, 
sunʼiy intellekt, iqtisodiyot, biznes va 
turizm, investitsiyalarni boshqarish, 
qishloq xoʻjaligi, ekologiya va atrof-
muhit muhofazasi, logistika kabi 
yoʻnalish lar boʻyicha  kadrlar tayyorlash 
yoʻlga qoʻyiladi;

dars mashgʻulotlarini amaliyot bilan 
birga tashkil etish maqsadida tegishli 
yoʻnalishlar boʻyicha taʼlim jarayoni 
dual taʼlim shaklida yoʻlga qoʻyilib, 
korxona va tashkilotlarda kafedra 
filiallari tashkil etiladi hamda taʼlim 
jarayoniga uzoq yillik mehnat tajribasiga 
ega amaliyotchi mutaxassislar jalb 
etiladi;

yangi tashkil etilgan taʼlim yoʻnalishlari 
va mutaxassisliklar boʻyicha xorijiy 

davlatlar va respublikadagi yetakchi oliy 
taʼlim tashkilotlari bilan ikkita diplom 
berishga asos langan qoʻshma taʼlim 
dasturlari yoʻlga qoʻyiladi;

alohida guruhlarda bakalavriat va 
magistratura bosqichlarida taʼlim jarayoni 
xorijiy tillarda tashkil etiladi hamda 
taʼlim dasturlari  bosqichma-bosqich 
xalqaro akkreditatsiyadan oʻtkazishga 
tayyorlanadi.

4. Quyidagilar:
2024-2027-yillarda Navoiy davlat 

universitetini kompleks rivojlantirish 
dasturi 1-ilovaga muvofiq;

2026-2030-yillarda Navoiy davlat 
universitetining oʻquv va ilmiy 
laboratoriyalari moddiy-texnika baza-
sini yaratish dasturi 2-ilovaga muvofiq 
tasdiqlansin.

5. Belgilansinki, 2025-yil  
1-yan var dan boshlab Universitetga 
akademik, tashkiliy-boshqaruv va 
moliyaviy mustaqillik beriladi. 
Bunda Oʻzbekiston Respublikasi 
Prezidentining 2021-yil 24-dekabrdagi 
“Davlat oliy taʼlim muassasalarining 
akademik va tashkiliy-boshqaruv 
mustaqilligini taʼminlash boʻyicha 
qoʻshimcha chora-tadbirlar toʻgʻri-
sida”gi PQ-60-son hamda “Davlat 
oliy taʼlim muas sasalariga moliyaviy 
mustaqillik berish chora-tadbirlari 
toʻgʻrisida”gi PQ-61-son qarorlarida 
belgilangan tartiblar Universitetga 
tatbiq etiladi.

6. Oliy taʼlim, fan va innovatsiya lar 
vazirligi “Taʼlim sohasidagi loyihalar 
markazi” loyiha ofisi bilan birgalikda 
ikki oy muddatda Universitet faoliyatini 
takomillashtirish va taʼlim sifatini 
taʼminlash maqsadida xorijiy ekspertlarni 
jalb qilgan holda Universitetda 
Transformatsiya markazini tashkil 
etsin.

Transformatsiya markazi quyidagi 
masalalar yuzasidan masʼul etib 
belgilansin:

Universitetning taʼlim dasturlarini 
xalqaro taʼlim standartlariga muvo-
fiqlashtirish;

Universitetni dunyoning eng nufuzli 
oliy taʼlim tashkilotlari reytingiga 
kiritish chora-tadbirlarini ishlab chiqish va 
ijrosini tashkil etish;

Universitet taʼlim dasturlarini xalqaro 
akkreditatsiyadan oʻtkazish hamda 
Universitet diplomlarining  xorijda tan 
olinishiga erishish;

taʼlim xizmatlarini koʻrsatish 
samaradorligini oshirish maqsadida 
Universitet oʻquv-uslubiy boʻlinma 
hamda dekanatlar shtatlarini 
maqbullashtirish hisobidan Regis-
trator ofisi faoliyatini yoʻlga qoʻyish;

Universitetning taʼlim, tadqiqot 
va axborot-kutubxona faoliyatlarini 
hamda boshqaruv jarayonlarini toʻliq 
raqamlashtirish.

7. Navoiy viloyati hokimligi:
Universitet talabalarining malakaviy 

amaliyotlari hududda joylashgan yirik 
korxona va tashkilotlarda tashkil etilishini 
taʼminlasin;

Universitet mutaxassislik kafed-
ralarining mos yoʻnalishlari boʻyicha 
mahalliy va xorijiy korxonalar bilan 
hamkorligini yoʻlga qoʻyishga koʻmak-
lashsin;

mahalliy budjet mablagʻlari hiso-
bidan hududda joylashgan oliy 
taʼlim tashkilotlari talabalari va yosh 
tadqiqotchilar uchun startap loyihalarni 
moliyalashtirishni yoʻlga qoʻysin. Bunda 
asosiy yoʻnalish sifatida hududni ijtimoiy-
iqtisodiy rivojlantirish, yoshlar bandligini 
taʼminlash hamda import oʻrnini bosuvchi 
mahsulot ishlab chiqarish belgilansin.

8. Oliy taʼlim, fan va innovatsiyalar 
vazirligi:

a) Universitet ilmiy salohiyatini 
oshirib borish chorasini koʻrsin hamda 
uning xalqaro hamkorligini yoʻlga 
qoʻyishda, xususan, yetakchi xorijiy oliy 
taʼlim tashkilotlari bilan qoʻshma taʼlim 
va xalqaro almashinuv dasturlarini 
joriy etish, xorijlik yetakchi professor-
oʻqituvchilarni Universitetning taʼlim va 
ilmiy-tadqiqot jarayonlariga jalb etishga 
koʻmaklashsin;

b) 2025-yil 1-fevralga qadar:
Universitetda joriy etiladigan yangi 

taʼlim yoʻnalishlarini hisobga olgan holda 

uning tuzilmasi, shtat birliklari, fakultet 
va kafedralarini qayta koʻrib chiqsin 
hamda belgilangan tartibda tasdiqlanishini 
taʼminlasin;

xorijiy talabalarni jalb etish maqsadida 
“Study in Uzbekistan” platformasida 
Universitet boʻlimini tashkil etsin va uni 
sifatli maʼlumotlar bilan toʻldirsin;

v) 2025-yil 1-iyunga qadar Uni-
versitetda talabalarning bitiruv malakaviy 
ishlari va magistrlik dissertatsiya larini koʻ-
chirmachilikka qarshi tekshirish (antiplagiat) 
mexanizmini joriy etsin.

9. Belgilansinki, Universitet faoliyatini 
moliyalashtirish:

Davlat budjeti mablagʻlari, toʻlov-
kontrakt asosida oʻqitishdan tushadigan 
mablagʻlar, xoʻjalik faoliyati va shartnoma 
asosida xizmatlar koʻrsatishdan tushadigan 
tushumlar, homiylik xayriyalari va 
grantlar hamda qonunchilik hujjatlarida 
taqiqlanmagan boshqa manbalar hisobidan 
amalga oshiriladi;

2024-yilda Oʻzbekiston Respub-
likasining respublika byudjetidan birinchi 
darajali budjet mablagʻlarini taqsimlovchi 
sifatida Oliy taʼlim, fan va innovatsiyalar 
vazirligiga ajratiladigan mablagʻlar 
doirasida amalga oshiriladi, 2025-yildan 
boshlab Davlat budjeti parametrlarida 
nazarda tutiladi.

10. Oliy taʼlim, fan va innovatsiya lar 
vazirligi ikki oy muddatda qonunchilik 
hujjatlariga ushbu qarordan kelib 
chiqadigan oʻzgartirish va qoʻshimchalar 
toʻgʻrisida Vazirlar Mahkamasiga takliflar 
kiritsin.

11. Mazkur qarorning ijrosini samarali 
tashkil qilishga masʼul va shaxsiy javobgar 
etib oliy taʼlim, fan va innovatsiyalar vaziri 
 K.A.Sharipov hamda Navoiy viloyati 
hokimi  N.T.Tursunov belgilansin.

Qaror ijrosini nazorat qilish Oʻzbekiston 
Respublikasi Bosh vaziri A.N.Aripov 
va Oʻzbekiston Respublikasi Prezidenti 
Administratsiyasi Ijtimoiy rivojlanish 
departamenti rahbari O.K.Abduraxmanov 
zimmasiga yuklansin.

Boshlanishi 1-betda

IQTISODIY-INVESTITSIYAVIY IMKONIYATLAR TUFAYLI MAMLAKATIMIZ IQTISODIYOTIDA 
KATTA O‘RIN TUTADIGAN ZAMONAVIY KORXONALAR KO‘PAYIB BORMOQDA

Davlatimiz rahbari bu yerdagi ish jarayoni 
va mahsulotlar bilan tanishdi.

Mamlakatimizda atmosfera havosiga 
taʼsiri boʻlgan 3 mingdan ziyod sanoat 
korxonasi mavjud. Ulardagi chang-gaz 
tozalash uskunalarining koʻpi eskirgan. Ilgari 
bu yoʻnalish faqat chet elga bogʻlanib qolgani 
uchun filtrlarni yangilash yillab choʻzilgan. 
Endi bu sohada ham importga raqobatdosh 
oʻz mahsulotlarimiz va xizmat koʻrsatish 
paydo boʻlmoqda. Joriy yilning toʻqqiz oyida 
yuzdan ortiq korxonaning chang-gaz tozalash 
uskunalari yangilandi.

Bunday ishlarda mazkur korxonaning ham 
oʻrni bor. Ishlab chiqarish hajmi yildan yilga 
ortmoqda. Mahsulotlar mahalliylashtirilishi 
natijasida sifatni yoʻqotmagan holda 
tannarxni tushirishga erishilmoqda.

Korxona mahsulotlari Rossiya, Qozogʻis-
ton, Tojikiston va Ozarbayjonga ham 
joʻnatilmoqda. Joriy yil yakuni boʻyicha 
eksport hajmi 1 million dollarga yetishi 
kutilmoqda. Kelgusida bu geografiyani va 
miqdorni oshirish maqsad qilingan.

Shu yerda Navoiy viloyatining sanoat 
mahsulotlari koʻzdan kechirildi. Jumladan, 
ogʻir va yengil sanoat uchun detallar, 
uskunalar, kompressorlar, elektrotexnika 
jihozlari, mis va plastik quvurlar, 
nasos qismlari namoyish etildi. Ularni 
birlashtiruvchi jihat — mahalliylashtirilgani.

Prezident mamlakatimizda gidro ener-
getikani yanada rivojlantirish maqsad qilin-
ganini taʼkidlab, kichik va mikro GESlar qu-
rish hamda ularning komponentlarini ishlab 
chiqarishda mahalliy korxonalar ishtirokini 
kengaytirish boʻyicha topshiriq berdi. Navoiy 
kon-metallurgiya kombinati kabi yirik kor-
xonalar uchun mahalliylashtirish loyihalarini 
kuchaytirish orqali viloyatda ishsizlikni ka-
maytirish mumkinligi koʻrsatib oʻtildi.

Soʻng davlatimiz rahbari Navoiy 
viloyatida rejalashtirilgan yangi investitsiya 
loyihalari taqdimoti bilan tanishdi.

Keyingi yetti yilda viloyatga 3 mil liard 
500 million dollardan ortiq inves titsiyalar 
jalb etilgan. Ularning natijasida 64 ming 700 
ta ish oʻrni va yiliga 1 milliard 200 million 
dollarlik eksport imkoniyati yaratilgan. Bu 
yil 2 milliard 100 million dollarlik 577 ta 
loyiha amalga oshirilmoqda.

Bu ishlar izchil davom ettirilib, xorijiy 
investor va mahalliy tadbirkorlar tomonidan 
umumiy qiymati 26 milliard 800 million 
dollarlik yuzdan ortiq strategik va yirik 
loyiha shakllantirilgan.

Prezidentimizga ularning 12 tasi taqdimot 
qilindi.

Loyihalarga AQSH, Fransiya, Germaniya, 
Avstriya, Rossiya, Birlashgan Arab 
Amirliklari, Qatar, Xitoy, Yaponiya, Koreya, 
Turkiya kabi mamlakatlar kompaniyalari 
investitsiya kiritmoqda. Bu tashabbuslar 
kimyo, energetika, togʻ-kon, elektrotexnika, 
tibbiyot, qurilish indus triyasi, tekstil va 
toʻqimachilik kabi tarmoqlarni qamrab olgan.

Masalan, Xitoy bilan hamkorlikda 
Karmana tumanida yuqori qoʻshilgan 
qiymatli mahsulotlar tayyorlaydigan loyi-
halar amalga oshiriladi. Kimyo hamda 
qurilish materiallariga ixtisoslashgan sanoat 
parkini tashkil etish, shamol generatorlari 
uchun parraklar ishlab chiqarish korxonasi 
shular sirasiga kiradi. 

Shu tumanda Rossiya bilan yana bir 
investitsion tashabbus — oziq-ovqat sanoati 
uchun alyumin qadoqlar yasash yoʻlga 
qoʻyiladi. Turkiya bilan hamkorlikda Konimex 
tumanida yiliga 370 ming tonna fosforit qazib 
olish, qayta ishlash hamda fosfor kislotasi 
va mineral oʻgʻitlar ishlab chiqarish tashkil 
etiladi. Avstriya bilan esa Navoiy shahrida 
yiliga 170 ming tonna sianit natriy tuzlari va 
kaustik soda olish loyihasi rejalashtirilgan. 

Mazkur loyihalar natijasida 17 ming 800 
nafardan ortiq aholi ish bilan taʼminlanadi.

Prezidentimiz tashabbuskorlarga 
tashkiliy-moliyaviy masalalarda  koʻ-
mak lashib, loyihalarni tezlashtirish boʻyicha 
koʻrsatmalar berdi.

Davlatimiz rahbari “Yangi Navoiy” 
shaharchasi qurilish maydonida boʻlib, 
nuroniylar va ziyolilar bilan suhbatlashdi.

— Bugun bu yerga Navoiy viloyatidagi 8 
ta tuman, 3 ta shaharning ertangi kuni qanday 
boʻladi, degan savolga javob topish uchun 
keldik. Aslida, bitta roʻzgʻorni teb ratishning 
oʻzi boʻlmaydi. Xudoga shukr, aholimiz 38 
millionga yaqinlashyapti. Buning uchun 
xalqimizga munosib mustahkam zamin yaratib 
borishimiz kerak. Bunday yangi shaharchalarni 
nima uchun quryapmiz? Yoshlarimiz oʻsib 
kelyapti. Ular oʻzi tugʻilib oʻsgan joyida ishlab, 
yaxshi yashashi uchun hamma hududlarda 
sharoit yaratamiz, — dedi Prezident.

Loyiha uchun 1 ming 100 gektar yer 
Karmana tumanidan Navoiy shahriga 
oʻtkazilgan. Birinchi bosqichda 450 gektar 
maydonda qurilish rejalashtirilgan.

Shaharchada 7-22 qavatli uy-joylar, 4 
ming 170 oʻrinli umumtaʼlim maktablari, 
1 ming 620 oʻrinli bogʻchalar, poliklinika 
barpo etiladi. “Yangi Oʻzbekiston” bogʻi, 
Navoiy davlat pedagogika institutining yangi 
kampusi ham shu yerda boʻladi.

Davlatimiz rahbari Navoiy viloyatida 
sanoat rivojlangani, lekin xizmat salohiyati 
toʻliq ishga solinmaganini aytdi. Shu 
bois, shaharchada sayilgoh, koʻngilochar 
maskanlar, savdo doʻkonlari, ovqatlanish 
shoxobchalari tashkil etib, xizmatlar 
rivojlantirilishi belgilandi.

Shaharcha qurilishi direksiya tomonidan 
muvofiqlashtirib boriladi. Yer maydonlari 
elektron auksionga qoʻyilib, gʻolib qurilish 
tashkilotlari bilan inves titsiya shartnomasi 
tuziladi.

Bugun Navoiy shahrida bunyodkorlik jadal. 
Farovon — yangi tashkil topgan mahallalardan 
biri. Bu yerdagi 50 dan ortiq koʻp qavatli 
uyda 15 ming nafardan ziyod aholi yashaydi. 
Hududda koʻplab savdo va xizmat koʻrsatish 
shoxobchalari, teatr va mehmonxonalar, 
bogʻcha va maktablar barpo etilgan.

Davlatimiz rahbari shu yerdagi 
22-umumtaʼlim maktabida boʻldi.

Mamlakatimizda maktab taʼlimi 
umum milliy harakatga aylanmoqda. 
“Oʻzbekiston — 2030” strategiyasida 
ham taʼlim sohasi eng birinchi vazifa 
sifatida belgilangan.

1 ming 800 nafarga yaqin oʻquvchi  
taʼlim-tarbiya olayotgan bu muassasa oʻt-
gan yili qurilib, foydalanishga topshiril-
gan. Barcha sinfxonalar, laboratoriya, 
kompyuter va xorijiy til xonalari, sport 
zali, futbol maydoni, oshxonada zamonaviy 
sharoitlar yaratilgan. Kutubxona 3 mingdan 
ortiq kitoblar bilan taʼminlanib, Alisher 
Navoiy nomidagi milliy kutubxona tizimiga 
ham ulangan.

Davlatimiz rahbari tomonidan taʼlim 
sifatini Prezident va ixtisoslashtirilgan 
maktablarga yaqinlashtirish vazifasi 
qoʻyilgan. Shu maqsadda muassasaga 104 
nafar oʻqituvchi bilimi va pedagogik mahorati 
boʻyicha saralab ishga qabul qilingan. Darslar 
ham ilgʻor maktablar dasturi asosida olib 
borilmoqda.

Yoshlarga kamida ikkita chet tili va bitta 
zamonaviy hunar oʻrgatish jarayoni bu yerda 
ham izchil amalga oshirilmoqda. Buning 
uchun maktabda amaliy sanʼat, mehmonxona 
xizmati, rassomchilik, suratkashlik, IT 
yoʻnalishi, robototexnika kabi kasb-hunarlar 
boʻyicha oʻndan ortiq toʻgaraklar tashkil 
etilgan.

Mudofaa vazirligi bilan hamkorlikda 
“Vatan tayanchi” harbiy vatanparvarlik guruhi 
tashkil etilgan. Unda Amir Temur, Jaloliddin 
Manguberdi kabi buyuk sarkardalar jasorati 
haqida muloqotlar boʻladi. Vatanparvarlik 
tadbirlari, sport musobaqalari tez-tez 
oʻtkaziladi. 

— Ilmli boʻlish, kasb-hunar egallash 
yaxshi. Qalbingizda vatanparvarlik kuchli 
boʻlsa, shijoatingiz yanada baland boʻladi, — 
dedi Prezident.

Maktabda “Iqtidor” klubi ham 
tashkil etilgan. Unda ijodkor oʻquvchilar 
musiqa, teatr va sanʼat yoʻnalishida turli 
mashgʻulotlarda ishtirok etadi.

Prezidentimiz maktab faoliyati bilan 
tanishib, oʻqituvchi va oʻquvchilar bilan 
suhbatlashdi. 

— Mening eng katta tashvishim, 
maqsadim — yoshlar tarbiyasi. Biz olgan 
marralar uchun bilimli avlod kerak. Buning 
uchun hamma sharoitlarni yaratishga harakat 
qilyapmiz. Sizlar esa vaqtning qad riga yetib, 
bor imkoniyatni ishga solib, oʻqishingiz 
kerak. Olgan bilimingiz, oʻrgangan kasb-
hunaringiz kelajakda sizlarga qanot boʻladi, 
— dedi Prezident bolalarga.

Taʼlim dargohida “xavfsiz maktab” tizimi 
ishlaydi. Buning uchun muassasaga kirish-
chiqishda “Face ID” dasturi qoʻyilgan. 
Shuningdek, quyosh panellari oʻrnatilgan.

Prezident Shavkat Mirziyoyev 
Navoiy viloyati Navbahor tumanidagi poli-
texnikumda ham boʻldi.

Mamlakatimizda eng asosiy masalalardan 
biri — bandlik. Aholiga talab yuqori kasblarni 
oʻrgatish maqsadida texnikumlar tarmogʻi 
rivojlantirilmoqda.

Bugungi kunda Navoiy viloyatida 25 ta 
professional taʼlim muassasasi bor. Ularda 
12 ming fuqaro oʻqimoqda. Ularga malakali 
pedagoglar, 234 nafar ishlab chiqarish 
ustalari biriktirilgan.

2-son politexnikumda 41 ta oʻquv va 
laboratoriya xonasi, 350 oʻrinli faollar 
va sport zallari, 100 oʻrinli yotoqxona va 
oshxona mavjud. Maktab bitiruvchilari va 
turli yoshdagi fuqarolar uchun kunduzgi, 
sirtqi, kechki va dual taʼlim yoʻlga  qoʻyilgan.

Kasblarni amaliyot bilan bogʻlashda 
viloyatdagi yirik sanoat korxonalari katta 
oʻrin tutmoqda.

Masalan, Navoiy kon-metallurgiya 
kombinati oʻzi uchun zarur payvandlovchi 
va chilangar, “Navoiyazot” aksiyadorlik 
jamiyati kimyoviy texnologiya laboranti, 
Navoiy issiqlik elektr stansiyasi elektr 
montajchi kasblariga yoshlarni maqsadli 
tayyorlaydi. Buning uchun sanoat 
korxonalari texnikumda oʻz boʻlimlarini 
ochgan. Oʻquvchilar bir vaqtning oʻzida 

ham kasb oʻrganadi va bajargan ishiga 
yarasha maosh oladi.

Mahallalar bilan birgalikda ishsiz 
fuqarolar, malakasi yetarli boʻlmaganlar, 
ishlash istagidagi ayollar ham oʻqishga jalb 
etilmoqda. Kasblarni yaxshi egallaganlar shu 
korxonalarga ishga olinadi.

Prezidentimiz bu yerda oʻqiyotgan  xotin-
qizlar bilan suhbatlashdi. 

— Sizlarda ishonch va intilish paydo 
boʻlganidan xursandman. Kasbni mahkam 
tutib, hayotda oʻz oʻrningizni toping. 
Mehnatingizdan baxt topishingiz uchun 
sizlarni qoʻllab-quvvatlaymiz, — dedi 
Shavkat Mirziyoyev.

Shuningdek, “Mengi Textile Group” va 
“Navbahor Qorajon” tekstil korxonalari bilan 
dual va qisqa muddatli oʻquv kurslari tashkil 
etilgan. Xotin-qizlar yetarli koʻnikmaga ega 
boʻlgach, tikuvchilik sexlariga ishga qabul 
qilinadi.

Duradgorlik ustaxonasida oʻquvchilar 
yasayotgan eshik, stol-stul kabi jihozlar 
viloyatda ancha xaridorgir. Ular taʼlim olish 
bilan bir vaqtning oʻzida ishlab, oilalariga 
koʻmakchi boʻlmoqda.

Nogironligi boʻlgan shaxslar uchun 
qoʻl mehnati bilan milliy hunarmandchilik 
buyumlarini yasashga oʻrgatish oʻquv 
kurslari ham bor. 

Shuningdek, Veterinariya va chorva-
chilikni rivojlantirish boshqarmasi 
tomonidan soha xodimlarining malakasini 
oshirish oʻquv markazlari faoliyati yoʻlga 
qoʻyilgan.

Qayd etish lozimki, Navoiy viloyatidagi 
taʼlim muassasalari bilan 51 ta korxona 
oʻrtasida shartnoma imzolangan. Yil boshidan 
buyon mingdan ziyod ishsiz fuqaro oʻqitilgan.

Prezident Shavkat Mirziyoyevning 
 Navoiy viloyatiga tashrifi davom  etmoqda.

Ziyodulla JONIBEKOV,
Ikrom AVVALBOYEV,

Abduvali BOʻRIYEV,
OʻzA muxbirlari



Boboravshan GʻOZIDDINOV,
“Yangi Oʻzbekiston” muxbiri

Buyuk o‘zbek yo‘li

Prezidentimiz Oʻzbekiston mustaqilligining 
33 yilligiga bagʻishlangan tantanali marosimdagi 
nutqida “Biz endi 37 millionlik katta xalqmiz. 
Oʻzbekiston hozirgi kunda aholi soni boʻyicha 
jahondagi eng yirik 40 ta davlatdan biri 
hisoblanadi. Bu raqamni islohotlarimiz, 
mehnatimiz, bilim va qobiliyatimiz bilan 
katta salohiyatga aylantirishimiz kerak”, deya 
taʼkidladi. Jiddiy mulohaza yuritilsa, bu fikr 
hozirgi kunimizning dolzarb masalasi ekaniga 
amin boʻlamiz.

Keling, avvalo, “inson kapitali” degan 
ilmiy jumlani sodda shaklda tushunib olsak. 
Mutaxassislar unga qisqacha aql, sogʻliq, bilim, 
sifatli va samarali mehnat deb taʼrif beradi. Yaʼni 
jismonan sogʻlom, bilim darajasi yuqori kishi 
vazifasini sifatli va samarali bajaradi. Bunday 
shaxslar qancha koʻp boʻlsa, oʻsha jamiyatda 
inson kapitali yaxshi taʼminlanadi. Negaki barcha 
soha malakali kadrlar qoʻlida boʻladi va jadal 
rivojlanadi. Demak, islohotlar ortga qaytmas tus 
olgan mamlakatda, avvalo, inson kapitaliga eʼtibor 
berilishi tabiiy.

Miqdor doim ham sifatga mutanosib 
boʻlmaydi. Xalqchil ibora bilan aytganda jamiyat-
larda doim sonda boru salmoqda yoʻqlar topiladi. 
Jamiyatning asl qiyofasi, bahosi va kelajagi mana 
shu miqdor va sifat oʻrtasidagi farqqa qarab 
belgilanadi. Xuddi Alpomish va raqiblari kabi. 
Qalmoq elining toʻqson alpi bor, Alpomish esa 
yakka edi. Shunga qaramay, Alpomishning qoʻli 
baland keldi. Nega? Chunki toʻqson alpning 
faqat bilagida kuchi bor edi. Hatto ularning onasi 
Maston kampir hiyla bilan Hakimbekni chohga 
tashlaydi. Dostonda Maston — jodu qiluvchiga 
xos ism ham uning yovuzligiga ishora qiladi. Bu 
oiladagi yagona komil shaxs Qorajon edi. Demak, 
qalmoq eli butunlay jaholatga botmagan. Bu ham 
aslida jamiyatlarning turfa qiyofasiga ishora.

Qorajon — yaxshilik va yomonlikni farq-
laydigan keng tafakkur egasi. Shu bois, uning 
ketishi qalmoq jamiyatidan maʼnaviy ildizning 
uzilishini bildiradi. Ha, Qorajon Hakim bekni 
koʻrishi hamon uning oʻzidan ustun ekaniga 
tan berdi. Ayni dam kelajakni aniq his etdi va 
unga doʻst tutindi. Yaʼni u faqat bilak kuchiga 
ishonadigan akalaridan yuz oʻgirdi. Shu tariqa 

miqdor sifatga boʻyin egdi.  Alpomish qalmoq 
yurtini zabt etdi.

Xoʻsh, jamiyatda Alpomish va Qorajon kabilar 
koʻp yoki kamligi qanday bilinadi? Bu savolning 
javobini topish qiyin. Ammo bizni qiynayotgan 
muammolar koʻlami, mazmun-mohiya tiga qarab 
sifat va miqdor farqini bilish mumkin. Jamiyatni 
koʻproq maishiy, kundalik mavzular oʻylantirsa, 
ishsizlik, ayni damda malakali kadrlarga ehtiyoj 
dolzarb boʻlsa, demak, jamiyatda sonda boru 
salmoqda yoʻqlar koʻproq. Xoʻsh, taraqqiyot 
yoʻliga chiqqan yangi Oʻzbekistonda mazkur 
koʻrsatkich qay darajada? Albatta, jamiyatimizga 
keskin baho bermoqchi emasmiz. Negaki bunday 
baho chuqur ilmiy oʻrganish va tahlilni talab 
qiladi. Ammo hayotiy haqiqatlarni imkon qadar 
xolis tahlil etish orqali boshqalarni uygʻoqlikka 
chaqirish, ulkan marra sari odimlashda birdam 
boʻlishga undash mumkin.

Yuksak salohiyatli kadrlar yetuk maʼnaviya ti, 
oʻzligini saqlay olishi bilan ajralib turadi. Oʻz-
oʻzidan ular qayerda boʻlmasin, vatan manfaatini 
oʻylab ish koʻradi. Xalqining mafkurasini 
boshqalarga ham singdiradi. Shu jihatdan 
kadrlarni xorijga “eksport” qilayotgan mamlakat 
qudratga toʻlib boradi. Keling, buni soddaroq ifoda 
etsak. Deylik, bizning axborot texnologiyalari 
boʻyicha mutaxassislarimiz dunyodagi eng zoʻr 
kadrlar hisoblansa, tabiiyki, dunyo mamlakatlari 
mutaxassislarimiz sabab Oʻzbekiston bilan mazkur 
masalada hisoblashadi. Endi bunday taraqqiy 
etgan sohalar qancha koʻp boʻlsa, dunyo xalqlari 
 bizdan shuncha koʻp koʻmak soʻraydi. Masalan, 
hozir biror korxona yangi uskuna oʻrnatsa, bu 
falon mamlakat texnologiyasi asosida ishlangan, 
deya eʼtirof etamiz. Yaʼni sifat koʻrsatkichi 
shunga qarab belgilanadi. Yuksak malakali 
kadrlar “armiyasi” shakllansa, xorijliklar oʻzbek 
texnologiyasini koʻproq sotib olishga qiziqadi. 
Shu joyda sifat oʻz kuchini koʻrsatadi. Davlatimiz 
rahbarining “Bu raqamni islohotlarimiz, 
mehnatimiz, bilim va qobiliyatimiz bilan katta 
salohiyatga aylantirishimiz kerak”, degan 
daʼvati zamirida ana shunday ulkan maqsad bor. 
Shu oʻrinda savol tugʻiladi: xoʻsh bunga qanday 
erishiladi?!

Bu bir qarashda juda oddiy, ammo javobi 
nihoyatda qiyin savol. Keling, bunga ham 
ajdodlar zakosiga tayanib javob berishga urinsak. 
Qalmoq alplari faqat kuch va hiyla bilan ish 
tutganini aytdik. Ularning ustidan qoʻli baland 

kelgan Alpomish nihoyatda zukko, maʼrifatli, 
vatanparvar edi. Chunki u goʻdakligidan yetuk 
ustozlardan taʼlim-tarbiya oladi. Undan soʻng 
kamon otish, ot minish va kurash kabilar bilan 
shugʻullanadi. Yaʼni taʼlim-tarbiya birinchi oʻringa 
qoʻyiladi. Ha, “Muammolarimizning yechimi, 
savollarimizning javobi faqat va faqat taʼlimda. 
Hamma eshikni ochadigan kalit ham faqat va 
faqat taʼlim va tarbiyadir”.

Keyingi yillarda mamlakatimizda taʼlimga 
alohida eʼtibor qaratildi. Avvalo, oʻqituvchi 
maqomini tiklashga jiddiy kirishildi. Majburiy 

mehnatdan oʻquvchilar bilan birga oʻqituvchilar 
ham ozod qilindi. Islohotlar debochasi boʻlgan 
mazkur yangilikdan soʻng taʼlimda tub oʻzgarishlar 
kuzatildi. Keling, aniq raqamlarga murojaat qilsak.

Masalan, oʻtgan 7 yilda taʼlimni rivoj lantirishga 
jami 216 trillion soʻm yoʻnaltirilgan. Birgina moddiy-
texnik bazani mus tahkamlash uchun byudjetdan 19,5 
trillion soʻm sarflangan. Natijada 6 mingta davlat 
maktabi va 3,5 mingta bogʻcha rekonstruksiya 
qilindi, yangidan qurildi. Bular orasida maktab 
deyishga til bormaydigan muassasalar ham, uzoq 
yillardan beri hech kim eshigini ochib  koʻrmagan 
bogʻchalar ham bor edi. Oʻtgan yillarda ana shunday 
taʼlim maskanlarining aksariyati zamonaviy qiyofa 
kasb etdi. Shu bilan birga, jahon tajribasi oʻrganildi. 
Xususiy taʼlim imkoniyatidan keng foydalanish 
borasida jiddiy oʻzgarishlar qilindi. Masalan, ilgari 
xususiy maktablar soni 27 ta edi. Xususiy taʼlimga 
berilgan imkoniyatlar sabab bunday maktablar soni 
500 taga yetdi.

Maktabgacha taʼlimda xususiy sektor ulushi 
keskin oshdi. Oʻtgan yillarda nodavlat bogʻchalar 
250 tadan 30 mingtaga koʻpaydi. Bular statistika 
uchun kiritilgan raqamlar emas! Bugun hatto olis 
qishloq va ovullarda ham xususiy, uy-bogʻchalar 
ochilganini yaxshi bilamiz. Bu oʻz-oʻzidan 
boʻlgani yoʻq. Yaʼni imtiyozlar taqdim etilishi 
natijasida mazkur yoʻnalish tadbirkorlik uchun 
yaxshi daromad manbasiga aylantirildi. Shu orqali 
taʼlimning dastlabki va muhim pallasi boʻlgan 
bogʻchaga bolalarni qamrab olish keskin oshdi. Bu 
inson kapitalini yaratishdagi muhim qadam edi.

Albatta, bunday islohotlar yana izchil 
davom etishi, maktablar, bogʻchalar koʻlamini 
kengaytirish, taʼmirtalab muassasalarning 
moddiy-texnik bazasini yaxshilashda davom etish 
kerak. Shu bilan birga, taʼlim faqat moddiy-texnik 
jihatga bogʻliq emasligini ham unutmaslik zarur. 
Yaʼni bu moddiy resurslarni intellektual-maʼnaviy 
boylik bilan toʻldirish lozim. Shunda taʼlim 
sifatli va samara boʻladi. Bu bilim va tajribasi, 
mahorati, madaniy darajasi, maʼnaviy saviyasi 
yuqori boʻlgan oʻqituvchilar kerak, degani. Hozir 
fao liyat yuritayotgan ustozlarga hurmat saqlagan 
holda aytmoqchimizki, oʻqituvchining bilimi 
va maʼnaviy dunyosida, pedagogik mahoratida 
uygʻunlik boʻlmas ekan, hech bir zamonaviy 
bino, yangi texnologiya samara bermaydi. 
Soʻzimiz avvalida aytganimizday, bunga, avvalo, 
oʻqituvchilarni majburiy mehnatdan ozod  qilish 
orqali qadam tashlandi. Ularning mavqeini 
oshirish borasida amaliy ishlar qilindi va islohotlar 
davom etmoqda. Agar taʼlimni mamlakatning 
intellekt chegarasi, himoya qobigʻi desak, uning 
tashqi tomoni zirhli toʻsiq bilan mahkamlanmoqda. 
Demak, endi uning magʻzi boʻlgan maʼnaviyat, 
sifatli taʼlimning ajralmas qismi boʻlmish tarbiya, 
odob-axloq kabi jihatlarni toʻldirishimiz kerak.

Darhaqiqat, bu borada ham ijobiy oʻzgarishlar 
kutilmoqda. Masalan, Qori Niyoziy nomidagi 
Tarbiya pedagogikasi milliy instituti yangidan 
tashkil etildi. Endi institut tarbiya jabhasidagi 
milliy anʼanalarni oʻrganish, tiklashda yanada 
samarali ishlar qiladi. Ayni paytda davr bilan 
hamnafas boʻlish uchun zamonaviy maʼnaviy-
axloqiy tarbiya tizimini joriy qilish yoʻnalishidagi 
faoliyatini ham kuchaytiradi. Umuman olganda 
inson kapitalini oshirish uchun taʼlimga juda katta 
eʼtibor berilyapti. Maqsad esa yagona, taʼlim 
tizimimiz tom maʼnodagi najotimizga aylansin. 
Vatan shaʼnini koʻtaradigan yoshlar safi kengaysin!

...Kelajak haqidagi yorugʻ oʻylar kishini 
quvontiradi, albatta. Ammo hozirgi tahlikali, 
tez oʻzgaruvchan davrda inson kapitalini shakl-
lantirish uchun tezkor choralar zarur. Shu 
oʻrinda kichik mulohaza. “Inson kapitali” degan 
tushunchani “Inson qadri” degim keladi. Hayot 
haqiqatiga tik qarasak, toʻrt muchasi sogʻ boʻlgani 
holda qoʻlida hunari yoʻq, bilim va tafakkuri 
haminqadar kishi goho yaqinlariga ham ortiqcha 
yukdir. Soʻzimiz avvalida aytganimiz sonda 
bor, salmoqda yoʻq degan ibora mana shunday 
achchiq haqiqat hosilasi. Tabiiyki, oilada eʼtibor 
koʻrmagan kishi jamiyatda ham oʻz oʻrnini 
topishga qiynaladi. Shu maʼnoda, istaymizmi-
yoʻqmi, inson qadri mehnati, maʼnaviy olamiga 
bevosita bogʻliq. Ayrim istisnolarni hisobga 
olmasak, qadr topmagan kishilarning aksariyati 
yoki layoqatsiz, yoki shaxsiyatida kemtik boʻladi. 
Ammo isteʼdodli insonlarning shaxsiyatidagi 

kamchiliklarga koʻpincha koʻz yumiladi. Chunki 
ularning shaxsiyatidan koʻra, bajaradigan ishi 
muhimroq. Demak, inson qadrini ishi, ilmiy 
salohiyati koʻproq belgilaydi. Shu bois, Gyustav 
Flober “Odamning oʻzi hech narsa emas, hamma 
gap — ishda”, degan boʻlsa, ne ajab. Bugun 
mamlakatimizda kambagʻallikka qarshi kurash va 
mehnat muhojirlariga munosabat tubdan oʻzgardi. 
Aynan shu ikki yoʻnalish tufayli inson kapitalini 
oshirish va malakali kadrlar sinfini yaratishga bel 
bogʻlangan. Xoʻsh, bular nimalarda koʻrinadi?

Avvalo, kambagʻallikni qisqartirish haqida 
toʻxtalsak. Tan olish kerak, yaqin-yaqingacha 
“kambagʻallik”, degan soʻzni ishlatmasdik. 
 Hayotda kambagʻallar boʻlgani holda biz ularni 
bosh qacha nom, terminlar bilan atadik. Tabiiy ki, 
ularga munosabat ham shunga yarasha edi. Hozir 
nega shunday boʻlgani haqida bahslashmoqchi 
emasmiz. Muddao shuki, kambagʻallik rasman 
tan olindi. Unga huquqiy baho berildi. Shunga 
yarasha kambagʻallikka qarshi kurash boshlandi. 
Bu kurash esa aholiga tadbirkorlik qilishi yoki 
kasb-hunar oʻrganishi uchun imkon bermoqda. 
Buning uchun imtiyozli kreditlar, subsidiyalar 
ajratilmoqda. Ayni vaqtda ehtiyojga qarab zarur 
texnika va uskunalar bepul tarqatilmoqda. Shu 
bilan birga, kambagʻal oila lar farzandlari uchun 
oliy taʼlim olishda ham keng imkoniyat yaratilgan. 
Bunday islohotlardan oilalar toʻq boʻlsin, farzandi 
oʻqib-oʻrganib, salohiyatli kadrlarga aylansin 
degan maqsad koʻzlangan.

Mehnat muhojirlari — bu juda katta, alohida 
tahlilga munosib mavzu. Ammo gap inson kapitali 
haqida ketar ekan, shu paytgacha koʻrinmas odam 
yoki faqat muammo keltiruvchilar hisoblangan 
mazkur qatlam haqida ham toʻxtalmasak 
boʻlmaydi. Aytganimizdek, avval ularga muammo 
sifatida qaralar edik. Keyingi yillarda mehnat 
muhojirlarining haq-huquqlari xorijda ham 
himoya qilina boshladi. Ularning ish joyi, maoshi 
va umuman huquqlari kafolatini taʼminlash 
uchun ish beruvchilar bilan kelishuvlar amalga 
oshirilmoqda. Masalan, maʼlumotlarga koʻra, 
joriy yil avvalidan avgust oyigacha 35 davlatning 
166 ta yirik ish beruvchi tashkiloti va rekruting 
agentliklari bilan muzokaralar olib borilgan. 
Natijada  Oʻzbekistondan ishchi kuchini jalb qilish 
boʻ yicha 83 ta ish beruvchi va rekruting agentligi 
bilan shartnomalar imzolangan. Xuddi mana shu 
davrda 110 ming 82 fuqaroning xorijda ishga 
joylashishiga koʻmaklashilgan. Ulardan 8809 
nafari chet elda ishsiz qolgan fuqarolar boʻlgan. 
Ular oʻzga davlatda turib, mamlakatimiz koʻmagi 
bilan ishga joylashgan.

Eʼtiborlisi, shunchaki chipta olib berilib, 
bu yurtdoshlarimiz xorijga joʻnatilayotgani 
yoʻq. Aksincha, hech boʻlmasa, boshlangʻich 
darajada til va hunar oʻrganishi, kasbiy malakasi 

va koʻnikmasini mustahkamlashi uchun har 
tomonlama koʻmak berilmoqda. Qisqasi, ish 
beruvchi talablariga munosib ishchi tayyorlash 
uchun zarur chora-tadbirlar koʻrilmoqda. Buning 
uchun ham mamlakatimizda qator qonun hujjatlari 
qabul qilindi. Ular asosida bugun oddiy ishchidan 
kerakli kadrga aylantirish tajribasi qoʻllanmoqda. 
Bu toʻgʻri va toʻliq foydalana oladiganlar uchun 
juda katta imkoniyat! Bugun mamlakatimizda 
inson kapitalini oshirishga qaratilgan ishlar shu 
kabi koʻrinishlarda davom etmoqda. Mazkur 
islohotlar tez va toʻlaligicha oʻzini oqlashi uchun 
jamiyatda faollik kuzatilish kerak.

Toʻgʻri, jamiyatimizda ilmga intilish kuchli. 
Aniqrogʻi, bolalarimiz oliy maʼlumotli boʻlishi, 
biror davlat idorasida  masʼul lavozimda ishlashini 
istaymiz. Ammo endi davr oʻzgardi, biz ham 
shunga munosib boʻlishimiz shart. Shunday 
ekan, endi faqat diplom olish uchun oʻqish shart 
emas. Gohida hunar ham oʻrganish, oddiy usta 
boʻlib ham el eʼzozida yashash mumkinligini 
koʻproq targʻib etish fursati yetdi. Jamiyatda 
diplom uchungina oʻqishga ishtiyoq boʻlsa, 
ishsizlik ortib boraveradi. Achchiq haqiqat shuki, 
oliy maʼlumot haqida hujjati bor, ammo oʻsha 
bilimning oʻzi yoʻqlar qancha! Masalan, oʻqishni 
umuman istamaydigan jiyanim oʻtgan yili diplom 
oldi. Atrofimizda bunday misollar kam emas. 
Ularni kuzata turib, bizni bir savol qiynaydi: 
nega biz bolaning qiziqishiga qarab hunarga 
ragʻbatlantirmaymiz?! Ularni diplom emas, bilim, 
hunar qutqarishiga ishontirmaymiz?!

Bolalarimizga bilim olmasdan turib jamiyatda 
oʻz oʻrnini topib boʻlmasligini uqtirishimiz kerak. 
Ehtimol, hozir qishloqda toʻrtta mol boqib kun 
koʻrish mumkindir, ammo kelajakda bunday 
boʻlmaydi. Hatto hozirdan ham sermahsul mol 
boqish uchun ilm oʻrganish zarurati tugʻilmoqda. 
Shu haqda oʻylaganimda yaqin yillarda sodir 
boʻlgan voqeani alamli kulgi bilan eslayman. 
Xullas, hodisa bunday: viloyat markazida 
oʻrnatilgan bankomat oʻgʻirlanadi. Oradan ikki 
soat oʻtmay, oʻgʻrilar qoʻlga olinadi. Maʼlum 
boʻlishicha, ular bankomatni pana joyda ochgan, 
ammo undan pul chiqmagan. Pulsiz esa uzoqqa 
qochib boʻlmasdi. Oʻgʻrilar bu dahmazadan 
qutulish uchun bankomatni kanalga uloqtiradi. 
Koʻp oʻtmay, oʻzlari qoʻlga olinadi. Bu oʻrinda 
jinoyat koʻchasiga boshlagan sabablar haqida 
toʻxtalmoqchi emasmiz. Gap ularning oddiy 
oʻgʻrilikni ham eplolmaganida. Puli bor 
bankomatni bilib oʻgʻirlash va qochish rejasini 
puxta ishlab chiqish uchun ham insonga bilim, 
keng tafakkur kerak! Bunday jihatlarga ega 
insonlarda esa jinoyat qilishga ehtiyoj qolmaydi.

Yuqorida Alpomishni misol qildik. 
Taʼkidlanganidek, unga avval taʼlim-tarbiya 
berildi. Soʻng bilagi kuchga toʻlishi uchun 
jismoniy mashqlarga jalb qilindi. Ayni paytda 
qalmoq yurti ham xuddi shunday darajada edi. 
Hatto alplar miqdoriga koʻra, ularda ustunlik 
bor edi. Ammo qalmoq alplari faqat bilak kuchi 
bilan ulgʻaydi. Bunga ularning onasi  Maston 
kampir xarakteri orqali dalil keltirilgan. Bu 
esa oxir-oqibat katta yoʻqotishga sabab boʻldi. 
Vaholanki, ular oʻz yurtidan olisda boʻlgan 
Barchinoyning ishonchiga kirib, uni oʻzining 
qavmiga mansub qilib olishi mumkin edi. 
Buning uchun bilak kuchi emas, tafakkur qud-
ratidan foydalanishi zarur boʻlgan. Ammo 
ularda bunday salohiyat yoʻqligi qalmoq yurtini 
tanazzulga yetakladi.

Haqiqat shundaki, dunyoning qiyofasi oʻsha 
zamonlardan beri sira oʻzgarmagan. Aksincha, 
bugun bu tendensiya yanada kuchaydi. Global 
dunyo da insonlar bilimi, tafakkuri va mafkurasi 
orqali Barchinoy, Qorajon kabi kuchlarni oʻziga 
ogʻdirib olmoqda. Bunday vaziyatda qoʻli baland 
kelishini istagan jamiyat bilim olishga, inson 
kapitalini oshirishga katta eʼtibor qaratadi. Bu 
vazifa faqat masʼullar zimmasidagi yuk emas. 
Bugun farzand tarbiyalayotgan har bir ota-ona, 
ish axtarib, roʻzgʻorini obod qilmoqchi boʻlgan 
barchaning burchi. Farzandlarimizga toʻgʻri 
taʼlim-tarbiya berish barobarida, oʻz ustimizda 
ham tinimsiz ishlab, bilim va salohiyatimizni 
oshirib borishimiz shart. Shundagina inson 
kapitalida sifat va miqdor muvozanatiga 
erishamiz.

yoxud inson kapitalini                             qanday yaratamiz?

Mamlakat taraqqiyoti, 
yorugʻ kelajak haqida gap 
ketganda uning huquqiy, 
iqtisodiy asoslari haqida 
koʻproq fikr bildiriladi. 
Bu tabiiy. Chunki qonun 
ustuvorligi iqtisodiy 
barqarorlikka xizmat 
qiladi. Soʻng orzudagi 
kelajak yaratiladi. Ayni 
paytda bu yoʻldagi eng 
zarur resurs inson kapitali 
ekanini unutmaslik kerak.

Majlisda MSK Raisi Z.Nizomxoʻjayev 
Oʻzbekiston Respublikasi Oliy Majlisi 
Qonunchilik palatasi, Qoraqalpogʻiston 
Respublikasi Joʻqorgʻi Kengesi, Xalq 
deputatlari viloyat va Toshkent shahar, tuman 
va shahar Kengashlariga saylovlarda jami 
15 million 27 ming 529 nafar saylovchi ovoz 
berganini, bu saylovchilar umumiy sonining 
74,72 foizini tashkil etishini qayd etdi. 
Shuningdek, fuqarolarimizning saylovlar 
jarayoniga qiziqishi sezilarli darajada oshgani, 
bu saylovlarga tayyorgarlik koʻrish va uni 
oʻtkazishda yaqqol sezilganini taʼkidladi.

Majlisda Saylov kodeksiga muvofiq, 
parlament quyi palatasiga saylov yakunlari koʻrib 

chiqilar ekan, bir mandatli saylov okruglaridan 
saylangan 75 nafar hamda yagona saylov 
okrugidan partiya roʻyxati asosida saylangan 75 
nafar, jami 150 nafar deputatlar roʻyxatga olindi.

Qayd etilganidek, yagona saylov okrugi 
boʻyicha Oliy Majlis Qonunchilik palatasiga 
deputatlar saylovi natijalari boʻyicha 
Tadbirkorlar va ishbilarmonlar harakati — 
Oʻzbekiston Liberal-demokratik partiyasi — 26 
ta, Oʻzbekiston “Milliy tiklanish” demokratik 
partiyasi — 14 ta, Oʻzbekiston Ekologik 
partiyasi — 10 ta, Oʻzbekiston Xalq demokratik 
partiyasi — 13 ta, Oʻzbekis ton “Adolat” sotsial-
demokratik partiyasi — 12 ta deputatlik oʻrniga 
ega boʻldi.

Bir mandatli saylov okruglari boʻyicha 
esa OʻzLiDePdan — 38 nafar, Oʻzbekis-
ton “Milliy tiklanish” demokratik partiyasidan 
— 15 nafar, Oʻzbekiston “Adolat” sotsial- -
demokratik partiyasidan — 9 nafar, 
Oʻzbekiston Xalq demokratik partiyasidan — 7 
nafar, Oʻzbekiston Ekologik partiyasidan —  
6 nafar nomzod deputat etib saylandi.

Deputatlikka nomzodlarga va partiyalarga 
berilgan ovozlar boʻyicha Qonunchilik 
palatasiga saylangan jami 150 nafar deputatlar 
tarkibining partiyaviy mansubligi quyidagicha:

Tadbirkorlar va ishbilarmonlar harakati — 
Oʻzbekiston Liberal-demokratik partiyasidan 
— 64 ta oʻrin yoki 42,7 foiz;

Oʻzbekiston “Milliy tiklanish” demok-
ratik partiyasidan — 29 ta oʻrin yoki 19,3 
foiz;

Oʻzbekiston “Adolat” sotsial-demokratik 
partiyasidan — 21 ta oʻrin yoki 14 foiz;

Oʻzbekiston Xalq demokratik partiyasidan 
— 20 ta oʻrin yoki 13,3 foiz;

Oʻzbekiston Ekologik partiyasidan — 16 ta 
yoki 10,7 foiz oʻrin egalladi. 

Qayd etilganidek, Qonunchilik palatasiga 
saylov natijalariga koʻra, parlament quyi 
palatasi tarkibi qariyb 60 foizga yangilandi. 
Saylangan deputatlarning 38 foizini xotin-
qizlar tashkil etib, bu  Oʻzbekiston tarixida 
eng yuqori koʻrsatkich hisoblanadi. 
Deputatlarning barchasi oliy maʼlumotli 
boʻlib, ularning 15 foizi xorijiy davlatlarda 
tahsil olgan, 35 foizi ilmiy darajaga ega.

Ilk bor 3 nafar nogironligi bor shaxs lar 
deputat etib saylandi.

Hududiy, tuman va shahar saylov komis-
siyalari tomonidan ham mahalliy Kengash-
lar saylovlarining yakunlari chiqarildi. 
Taʼkidlanganidek, Qoraqalpogʻiston Res-
publikasi Joʻqorgʻi Kengesi, xalq depu-
tatlari viloyat, Toshkent shahar va tuman 
(shahar)lar Kengashlariga saylov natijala-
riga koʻra, mahalliy Kengashlar tarkibi 59,2 
foizga yangilandi. Yangi saylangan depu-
tatlarning 32,6 foizi xotin-qizlarni tashkil 
qildi.

Deputatlarning 4 foizi — 30 yoshgacha, 
39,5 foizi — 30 yoshdan 45 yoshgacha, 40,8 
foi zi — 45 yoshdan 60 yoshgacha, 15,7 foizi — 
60 yoshdan kattalarni tashkil etadi.

Mamlakatimizda yashayotgan boshqa 
millat vakillari saylangan nomzodlarning 
11,2 foizini tashkil qiladi. Shu jumladan, 
ulardan 175 nafari tojik, 111 nafari qozoq, 

33 nafari turkman, 29 nafari rus, 21 nafari 
qirgʻiz va boshqa millatga mansub.

Deputatlarning 93,3 foizi oliy maʼlumot-
li boʻlib, ularning 36,2 foizi — pedagoglar, 
18,2 foizi — iqtisodchilar, 13 foizi — mu-
handislar, 7,6 foizi — shifokorlar, 5 foizi 
— huquqshunoslar, 20 foizini — madaniyat 
sohasi vakillari, tadbirkor va fermerlar tash-
kil etadi. 138 nafar nogironligi bor shaxslar 
mahalliy Kengashlar deputati etib saylandi.

Shuningdek, majlisda Qonunchilik palatasi 
deputatining va Senati aʼzosining, Xalq deputat-
lari viloyat, tuman va shahar Kengashi deputati-
ning guvohnomasi va koʻkrak nishoni toʻgʻrisi-
dagi nizomni tasdiqlashga oid masalalar koʻrib 
chiqilib, tegishli qaror qabul qilindi.

Muhtarama KOMILOVA,
OʻzA muxbiri

YANGI SAYLANGAN DEPUTATLAR 
RO‘YXATGA OLINDI

31-okyabr kuni Markaziy saylov komissiyasining navbatdagi majlisi 
boʻlib oʻtdi. Unda 27-oktabr kuni boʻlib oʻtgan saylovda yangi 
saylangan deputatlarni roʻyxatga olish va boshqa masalalar koʻrib 
chiqildi.

DAVR 
NAFASI

YANGI O‘ZBEKISTON
Keyingi yillarda mamlakatimizda taʼlimga alohida eʼtibor qaratildi. Avvalo, oʻqituvchi 

maqomini tiklashga jiddiy kirishildi. Majburiy mehnatdan oʻquvchilar bilan birga 
oʻqituvchilar ham ozod qilindi. Islohotlar debochasi boʻlgan mazkur yangilikdan soʻng 

taʼlimda tub oʻzgarishlar kuzatildi. Keling, aniq raqamlarga murojaat qilsak. 3
2024-yil 1-noyabr, 222-son

SIFAT VA MIQDOR MUVOZANATI



Dolzarb mavzu

Zero, koʻrgazmada mahsulotlari bilan 
qatnashgan korxona oʻsha paytdayoq 
davlatimiz rahbari eʼtiboriga tushgan, 
shundan soʻng tizimli ravishda Xorazmdagi 
 “Damas” ishlab chiqarish zavodiga ehtiyot 
qismlar yetkazib berishga kirishgan edi. 
Hozir Xorazmga har oyda “Damas” va 
“Labo” avtomobillari uchun 25-30 ming 
dona mahsulot yuboriladi. 2020-yildan buyon 
ushbu rusumli avtomobillar uchun 61,94 
milliard soʻmlik 765 ming dona pastki richag 
yetkazib berildi.

Nafaqat mahalliy, balki dunyoning 
taniqli brendlari ishonchiga kirish yuqori 
sifatni taʼminlash, xalqaro sifat menej menti 
sertifikatlariga egalik, albatta, oʻz-oʻzidan 
boʻlmaydi. Korxonada boʻlib, jarayon 
bilan tanishganimizda nimalar evaziga 
muvaffaqiyatga erishilayotganini chuqurroq 
tushunib yetdik.

Katta niyat — katta natijaga 
yetaklaydi

Dastlab mashina ehtiyot qismlarini sotish-
dan ish boshlagan korxona taʼsischisi Murod 
Akramov Rossiya va Yevropa davlatlaridagi 
ehtiyot qismlar ishlab chiqaradigan 
korxonalarni koʻrib, Oʻzbekistonda ham mana 
shunday yirik korxona qurishni niyat qiladi. 
Ham davlatga foyda keltirish, ham aholini 
ish bilan taʼminlash maqsadida ezgu maqsad 
sari ilk qadam hozirgi korxona oʻrnidagi 3 
gektardan ziyodroq tashlandiq joyni sotib 
olishdan boshlandi. 2016-yilda ishga tushgan 
korxonani qurish jarayoni bilan bir paytda 
tadbirkor 20 nafar yoshni Xitoyda oʻqitib 
kelishga ulgurdi. Ular qaytib kelib boshqalarga 
ham ish oʻrgatgach, zamonaviy uskunalar olib 
kelindi. Shu zaylda oyoqqa turgan, loyiha 
qiymati 9,4 mil lion dollar boʻlgan, endi yiliga 

 100 milliard soʻmlik 1000 dan ortiq turdagi 
ehtiyot qismlar ishlab chiqarish quvvatiga 
ega korxona dastlab “General Motors”da 
ishlab chiqariladigan avtomobillar yurish 
qismi uchun ehtiyot qismlar ishlab chiqargan. 
Hozir ham asosiy yoʻnalishi — yengil va yuk 
avtomobillari uchun zamonaviy va yuqori 

sifatli avtouskuna va moslamalar, ehtiyot 
qismlar tayyorlash. 

Yigʻilgan avtomobil qismlari manzilli saqlash-
ga moslashtirilgan zamonaviy  omborda koʻp 
turib qolmaydi. Rossiya, Qozogʻiston, Ukraina, 
Qirgʻiziston, Turkmanis ton, Tojikiston va Af-
gʻoniston kabi mamlakatlarga eksport qilinadi.

Hamyonbop narxga 
chet el sifati

— Mahsulotni yirik hajmda ishlab chiqarish 
mumkin, biroq uni sotish asosiy masala. Ayniqsa, 
eksport. Hozir esa tadbirkor oʻz oldidagi 
majburiyatini bajarsa, soliqni oʻz vaqtida toʻlab 
yursa, kifoya. Hech kim, hech qaysi masalada unga 
toʻsiq boʻlolmaydi. Biroq biz endi ish boshlagan 
kezlar eksport qilish juda qiyin boʻlgan, — deydi 
korxona direktori Ulugʻbek Mirzayev. — Eng ogʻiri 
konvertatsiya muammosi edi. Bu borada imtiyozga 
ega korxonalar bilan kelishib boʻlsa-da, masala hal 
qilinardi. Avvaliga faqat Rossiyaga eksport qilgan 
boʻlsak, keyin Ukraina, Qozogʻiston, Qirgʻiziston, 
Tojikistondan buyurtmalar kela boshladi. Shu tariqa 
ishimiz ham ildamladi.

Eksportni keng yoʻlga qoʻyish uchun har bir 
ishlab chiqaruvchi mahsulotlarini imkon qadar 
dunyoga tanitishga harakat qiladi. Bu oʻrinda 
xalqaro koʻrgazmalar ham muhim oʻrin tutadi. 
Xususan, korxonani xalqaro koʻrgazmalar 
xorijga tanityapti, desak xato boʻlmaydi.

— Avval koʻrgazmalar chogʻi xorijlik 
qiziquvchilarning oʻzbek brendi mualliflariga 
beradigan eng ogʻir savoli korxonaning qaysi 
avtokompaniya bilan tizimli ishlashi haqida 
boʻlardi. Bu savol bizni qiyin ahvolga solardi, 
— deydi tadbirkor. — Toʻgʻri, biz  koʻplab 
avtokompaniyalarga ehtiyot qism yetkazib 

berardik, lekin shartnoma asosida, tizimli ishlash 
qiyin kechgan. 2019-yilgi koʻrgazmadan keyin 
Asakadagi avtomobil zavodi bilan shartnoma 
tuzgach, qaysi koʻrgazmada qatnashmaylik, 
bemalol “General Motors”ning hamkorimiz deb 
aytamiz. Qolaversa, 2019-yilga kelib, yurtimizda 
ishlab chiqarilayotgan avtomobillarning ehtiyot 
qismini mahalliylashtirishga jiddiy eʼtibor 
qaratildi. Biz ishlab chiqarayotgan mahsulotlar 
asosan, Janubiy Koreya, Xitoydan olib kelinardi. 
Hozir ham olib kelinadi, biroq bizda narx arzon, 
sifat ham yaxshi. Mahalliy bozorlar arzon va 
sifatli mahsulotni xohlaydi.

Tashrif barchamizni 
ruhlantirdi

Davlatimiz rahbari korxona faoliyati bilan 
tanishish asnosida bu yerda ishlayotgan yoshlar 
bilan ham suhbatlashdi.

— Prezidentimiz qayerda oʻqiganimni 
soʻradi. Shunda Yangiyoʻldagi texnikumda 
oʻqiganimni aytdim. Kechqurun ota-
onamga qoʻngʻiroq qilsam, “Prezident bilan 
uchrashgan oʻgʻlim!” deganlarida yanayam 
xursand boʻldim, — deydi korxona ishchisi 
 Abduvohid Shomirzayev.

Bir joyda bir yil ham ishlamay, tez-tez ish 
joyini oʻzgartiradigan yoshlarga ibrat sifatida 
Abduvohidning quyidagi gaplari eʼtiborimizni 
tortdi: “Korxonamizga mehr qoʻydim. Yetti 
yildan beri ishlayman. Qunt bilan barcha ishni 

oʻrgandim. Hozir brigadirman. Nasib qilsa, shu 
yerda yuqori lavozimlarga koʻtarilib, hurmat 
topmoqchiman”.

Korxonada 220 ga yaqin ishchi-xodim mehnat 
qilyapti. Nafaqat Zangiota, balki Toshkent 
viloyatining boshqa hududlaridan ham yoshlar 
ishga kelayotir. Xodimlar, albatta, suhbat asosida 
qabul qilinadi. Zero, chet eldan olib kelingan 
uskunalarni ishlatish osonmas. Shu bois, bir oy 
sinov davrida maosh toʻlanadi. Avvalo, texnika 
xavfsizligi, keyin esa ish jarayoni oʻrgatiladi. 
Buning uchun shu yerning oʻzida oʻquv markazi 
ham bor. Qaysi nuqtada oqsoqlik kuzatilishiga 
qarab chetdan kerakli mutaxassislar chaqiriladi.

Monomarkazda oʻqiganlarga sertifikat 
beriladi. Ular oʻrganganlarini amaliyot da 
sinagach, toʻlaqonli ishlashga oʻtadi.  Xotin-
qizlar asosan, qadoqlash ishlariga jalb qilinadi.

— Prezidentimiz tashrifi barchamizni 
ruhlantirdi, — deydi korxona laboratoriya-
si xodimi Kamila Bogdanova. — Shaxsan 
men davlatimiz rahbari eʼtiboridagi korxonada 
ishlayotganimdan faxrlandim. Oʻsha kundan 
buyon ish unumdorligimni yanada oshirish, 
mahsulotlarimizni xalqaro talablar darajasiga 
koʻtarish uchun bor salohiyatimni sarflayapman. 
Buning uchun bizga barcha sharoit yetarli. Ish 
unumdorligi yuqori, ijro intizomi risoladagidek 
boʻlgan xodimlarga ustama beriladi. Yaxshi 
ishlash uchun bundan ortiq eʼtibor boʻladimi 
axir?!

Xalqaro yangi bozorlarga 
yoʻl ochiladi

Korxona jamoasi yaqin kelajakda yangi 
bozorlarga kirib borish niyatida. Yurish 
qismlarini ishlab chiqarish boʻyicha Xitoy va 
Janubiy Koreyani oʻziga raqobatchi sifatida 
koʻradi. Mahsulotlari MDH davlatlarining 
yarmidan koʻpini egallagan korxona 
endi Chexiya va Polshaga kirib borishni 
rejalashtiryapti. Ayni paytda bu borada kerakli 
hujjatlar rasmiylashtirilyapti.

Korxonaning istiqbolli rejalar dasturiga 
nazar tashlar ekanmiz, 2025-yilda avtomobil 
ehtiyot qismlari ishlab chiqarish hajmini 
oshirish borasida investitsiya qiymati 1,15 
million dollarlik ish bajariladi. Ishlab chiqarish 
quvvati 180 mingdan 280 mingga koʻpayadi 
va 43 ta yangi ish oʻrni yaratiladi. Yillik ishlab 
chiqarish hajmi qoʻshimcha 40 milliard soʻmga 
yetkaziladi. Avtomatlashtirish darajasi 15-20 
foiz oshiriladi. 2025-2026-yillarda “Damas” 
va “Labo”ning yana 7 turdagi shassi qismlari 
ishlab chiqarilishi bilan 20 dan ziyod ish oʻrni 
paydo boʻladi.

Jahon brendidagi avtomobillar uchun 
ehtiyot qismlar ishlab chiqargan holda milliy va 
import avtosanoat ishlab chiqaruvchilari bilan 
muvaffaqiyatli hamkorlik oʻrnatish korxonaning 
asosiy maqsadi. Zero, “Technologies of 
Real Time” jumlasi oʻzbek tiliga “real vaqt 
texnologiyalari” deb tarjima qilinadi. Demak, 
zamon bilan hamnafaslik, eng zamonaviy 
texnologiyalar bilan ishlash kompaniya nomida 
ham aks etgan. 

Munojat MOʻMINOVA,
“Yangi Oʻzbekiston” muxbiri

“YASHIL”    ENERGIYA
ham ishlab chiqarishda, ham iste’molda manfaatli

faqat muvaffaqiyat uchun ishlaydi

Xorijlik mashhur yozuvchilardan 
biri “Agar siz har doimgi 
ishingizni qilsangiz, har doimgi 
natijani olasiz”, degan edi. Shu 
maʼnoda, bugun yangicha ishlab, 
yangi natija olishga harakat 
qilayotganlar koʻpaymoqda. 
Yaqinda davlatimiz rahbari 
tashrif buyurgan Zangiota 
tumanidagi “Technologies of 
real time” korxonasi shular 
jumlasidan. Oʻtgan yillarga 
nisbatan korxona bir necha 
barobar samaradorlikka erishdi. 
Ishlab chiqaruvchilar bu borada 
2019-yili oʻtkazilgan “Made in 
Uzbekistan” koʻrgazmasi ham 
muhim ahamiyat kasb etganini 
eʼtirof etmoqda.   REAL VAQT

TEXNOLOGIYALARI

Prezident tashrifidan so‘ng

nomani eʼlon qildi. Unda kelgusi yil va 
kelgusi oʻrta muddatli davrda energetika 
tarmogʻini tartibga soluvchi qonunchilik 
normalarini sohada kechayotgan yangiliklarga 
moslashtirish, tarmoqda xususiy operatorlarga 
yoʻl ochish boʻyicha amaliy harakatlarni 
boshlash, gaz va elektr energiyasi tariflarini 
erkinlashtirish islohotlarini toʻliq yakunlash, 
pirovardida, 2030-yilga qadar qayta 
tiklanuvchi energiyaning jami isteʼmoldagi 
ulushini 40 foizga yetkazish masalalari haqida 
soʻz boradi. 

“Yashil” iqtisodiyot va innovatsion 
faoliyatni rivojlantirish orqali issiqxona gazlari 
emissiyasini tartibga solish, 2050-yilgacha kam 
uglerodli rivojlantirish boʻ yicha uzoq muddatli 
strategiya ishlab chiqish, iqtisodiyot tarmoq va 
sohalarida energiya tejamkorlikni taʼminlash 
masalalari qayd etilgan. Bu maqsadlarga 
erishishda esa amalga oshirilgan va oshirilajak 
loyihalarning ahamiyati katta, albatta.

Yer shari aholisi muttasil koʻpayishda 
davom etyapti, tabiiy resurslar zaxirasi esa 
shiddat bilan qisqarmoqda. Bu esa dunyo 
mamlakatlarini tang ahvolga solib qoʻyayotir. 
Shu bois, dunyo boʻyicha katta kuch bilan 
energetikaning “yashil” usuliga oʻtishga 
urgʻu berilyapti. Buni mutaxassislar ikki jihat 
— energiya hosil qiladigan manbalar tugab 
borayotgani hamda atrof-muhit va global iqlim 
oʻzgarishlari oqibatlarini yumshatish bilan 
izohlashadi. 

Oʻzbekistonda 2026-yilga borib, umumiy 
quvvati 5000 megavatt, 2030-yilga borib esa 
18 ming megavattdan ortiq boʻlgan quyosh va 
shamol elektr stansiyalarini ishga tushirishi 
moʻljallangani bizda mazkur masalaga 
alohida eʼtibor qaratilayotganini yana bir bor 
tasdiqlaydi. Mazkur loyihalar ishga tushirilgach, 

2030-yilga borib, yiliga 50 milliard kilovatt-soat 
elektr energiyasi ishlab chiqarish imkoniyati 
yaratiladi. Bu 2030-yilgacha Oʻzbekistonda 
ishlab chiqariladigan elektr energiyasining 
40 foizi qayta tiklanuvchi energiya manbalari 
hissasiga toʻgʻri keladi, degani. Buning 
natijasida yiliga qariyb 15 milliard kub metr 
tabiiy gaz tejalishiga erishiladi. Bundan 
tashqari, atmosferaga 21 million tonna zararli 
gazlar chiqarilishining oldi olinadi.

Aslida, yurtimizda mazkur yoʻnalishdagi 
amallarni keyingi ikki-uch yildagi ishlar bilan 
tahlil etish ham bir oz notoʻgʻri boʻlishi mumkin. 
Negaki bu ishlarga sal oldinroq kirishilgan edi. 
Yaʼni ushbu yoʻnalishda qabul qilingan hujjatlar 
bunga mustahkam asos yaratdi. Masalan, soʻnggi 
besh yilda issiqlik, quyosh va shamol elektr 
 stansiyalarini qurish boʻyicha xorijiy  investorlar 

bilan umumiy qiymati 24 milliard 180 million 
dollarga teng 47 ta bitim imzolangan. Bu 
Oʻzbekistonda investorlar tomonidan 47 ta 
zamonaviy elektr stansiyasi quriladi degani va 
bu tarixiy ish hamdir. Chunki ilgari hech qachon 
bunday muddat ichida bu kabi hujjatlar qabul 
qilinmagan.

Shuningdek, shu davr mobaynida elektr 
energetikasi, neft va gaz yoʻnalishlarida 
Prezidentimizning 48 ta, Vazirlar Mah-
kamasining 45 ta qarori qabul qilingani 
diqqatga sazovor. 2023-yili isteʼmolchilarga 
2016-yildagiga nisbatan 44,6 foiz koʻp elektr 
energiyasi yetkazib berilganini inobatga olsak, 
ularning ijrosi qanchalik muhimligini anglash 
qiyin emas. 

“Oʻzbekiston — 2030” strategiyasida sanoat 
hajmini ikki karra oshirish,  metallurgiya, neft 

kimyosi va mashinasozlik kabi sohalarni sifat 
jihatidan mutlaqo yangi darajaga koʻtarish 
maqsadi qoʻyilgan. Umumiy qiymati 150 
milliard dollarlik 500 dan ziyod yirik sanoat 
va infratuzilma loyihasini amalga oshirish 
rejalashtirilgan. Bular kichkina loyihalar yoki 
oson ish emas. Ularni roʻyobga chiqarish 
uchun kafolatli va barqaror energiya resurslari 
zarur. Hisob-kitoblarga koʻra, kelgusi olti 
yilda mamlakatimizda elektr energiyasiga 
talab hozirgi 83 milliard kilovatt-soatdan 120 
milliard kilovatt-soatga oʻsishi kutilmoqda. Bu, 
birinchi galda, qayta tiklanuvchi energiyaga 
talab yanada oshishini anglatadi. 

Umuman olganda, yurtimizda aholi soni 
va daromadlari koʻpaymoqda. Bunday sharoit-
da, turgan gapki, energetika resurs lariga talab 
ham ortadi. Shu jihatdan olganda, “yashil” 
iqtisodiyotning muhim boʻgʻini hisoblangan 
qayta tiklanuvchi energiya manbalarini yaratish 
va foydalanish ayni muddaodir. Bu jihatdan 
Oʻzbekistonning imkoniyati ancha yuqori. 
Maʼlumotlarga koʻra, respublikamizda muqobil 
energiyaning yillik zaxirasi 270 million tonna 
shartli yoqilgʻi ekvivalentiga teng. Bu hozirgi 
ehtiyojimizdan uch karra koʻpdir. “Yashil” 
energetika sohasidagi loyihalarni amalga 
oshirish iqtisodiyot uchun ham, jamiyat uchun 
ham mislsiz foydadir.

2019-yilda 2019-2030-yillar davrida 
Oʻzbekiston Respublikasining “yashil” 
iqtisodiyotga oʻtish strategiyasi qabul qilingan. 
Bu, bir tomondan, Oʻzbekiston Parij bitimi 
doirasida shu vaqt ichida issiqxona gazlarining 
yalpi ichki mahsulot birligiga nisbatan 
solishtirma ajratmalarini 2010-yildagi darajadan 
10 foiz qisqartirish majburiyatini bajarishga 
intilayotganini bildiradi. Ikkinchi tomondan 
esa “yashil” iqtisodiyotni rivojlantirish uchun 

innovatsion yechimlarni joriy etish ishlarini 
jadallashtiradi.  

Tahlillarga koʻra, yurtimizda quyosh va 
shamol energiyasi salohiyati elektrga boʻlgan 
hozirgi ehtiyojni 10-12 barobar ortigʻi bilan 
qoplashga yetadi. Lekin shunday ulkan 
imkoniyat ancha yillar davomida ishga 
solinmagan edi. Maqolamiz avvalida keltirilgan 
raqamlar soʻnggi yillarda bu sohaga katta 
eʼtibor qaratilib, investorlar uchun jozibador 
muhit yaratilgani, katta dasturlar mevasidir. 
Oʻzbekistonning geografik joylashuv jihatidan 
juda keng salohiyatga ega ekani ham aynan 
“yashil” loyihalarni tatbiq etishda qoʻl kelmoqda. 
Bu ishlar natijasida xonadonlarda elektr 
energiyasi taʼminoti yaxshilanib, uzilishlarga 
sekin-asta barham berilyapti. Vaholanki, bundan 
atigi oʻn-oʻn besh yil oldin aksariyatimiz 
“quyosh paneli”, “yashil” energiya kabi soʻzlarni 
ishlatish u yoqda tursin, eshitmasdik ham. Bugun 
sekin-astalik bilan boʻlsa-da, uylarimiz tomida 
quyosh panellari paydo boʻlyapti, undan hatto 
daromad topayotganlar ham bor. Atrofda haybati 
xayolni uchiradigan ulkan shamol parraklari 
aylanib turibdi. Ulardan chiqayotgan elektr 
xonadonlarimizni yorityapti. Xalqimiz “yashil” 
energetikani rivojlantirish naqadar foydali 
ekanini anglab yetmoqda.

Energetika — mamlakat taraqqiyotining 
asosiy sohalaridan biri. Odamlarning hayot 
tarzi, jamiyat taraqqiyoti uning rivojiga 
chambarchas bogʻliq. Qayta tiklanuvchi 
energiya manbalaridan olinayotgan elektr 
energiya si esa unga ehtiyoj ortadigan ayni 
pallada asqatayotir.  

Dilshod ULUGʻMURODOV,
“Yangi Oʻzbekiston” muxbiri

Ayni paytda yurtimizning 7 
viloyatida 9 ta quyosh hamda 
bitta shamol elektr stansiyasi 
faoliyat koʻrsatayotgan boʻlsa, 
joriy yil 20-oktabr holatiga 
koʻra, ular tomonidan 4 
milliard kilovatt-soat elektr 
energiyasi ishlab chiqarilgan. 
Buning natijasida 1,2 milliard 
kub metr tabiiy gaz tejalib, 
atmosferaga 1 million 680 
ming tonna zararli gazlar 
chiqishining oldi olingan. Yana 
bir eʼtiborli jihati, mazkur 
hajmdagi elektr energiyasi 2 
million xonadonning 10 oylik 
yoki 1 million 666 mingta 
xonadonning bir yillik ijtimoiy 
normasini tashkil qiladi. 

Nima uchun ushbu raqamlarni esga 
olyapmiz? Gap shundaki, harorat ozgina sovishi, 
yogʻingarchilik kunlari boshlanishi bilan 
elektr energiyasi taʼminotida uzilish koʻpaya-
di. Masʼullar tayyorgarlik yaxshiligini bot-bot 
takrorlashayotgan, buning uchun ajratiladigan 
mablagʻ miqdori har yili oshib borayotgan 
boʻlsa-da, odamning xayolidan baribir “ishqilib 
bu yilgi kuz-qish mavsumiga yaxshi tayyorgarlik 
koʻrilgan boʻlsin-da”, degan fikr oʻtaveradi. 
Chunki yuqorida qayd etganimizdek, elektr 
energiya muammosiga ayni shu mavsumda koʻp 
duch kelamiz.

Energiyaning muqobil manbalarini yara-
tishga qaratilgan keng koʻlamli ishlardan 
koʻzlangan maqsad ham aslida aholini elektr 
energiyasi bilan barqaror taʼminlash hamda 
turmush sharoitini yaxshilashga qaratilgani 
bilan ahamiyatlidir. 

Qarang, Navoiy viloyatida birinchi yirik 
quyosh fotoelektr stansiyasi ishga tushirilganiga 
uch yil, Samarqanddagi ikkinchi stansiya ish 
boshlaganiga ikki yil boʻlibdi. Quvonarlisi, 
mamlakatimiz taraqqiyotida tarixiy jarayon 
hisoblangan ushbu loyihalar amalda samarasini 
bermoqda. Ularda ishlab chiqarilayotgan elektr 
energiyasi isteʼmolga yoʻnaltirilyapti. Loyihalar 
yurtga, xalqqa naf beryapti.  

Yaqinda Iqtisodiyot va moliya vazirligi 
2025-2027-yillarga moʻljallangan budjet-

Energetika — mamlakat taraqqiyotining asosiy sohalaridan biri. Odamlarning hayot 
tarzi, jamiyat taraqqiyoti uning rivojiga chambarchas bogʻliq. Qayta tiklanuvchi 
energiya manbalaridan olinayotgan elektr energiyasi esa unga ehtiyoj ortadigan 

ayni pallada asqatayotir.

Sherzod NEʼMATOV,
fizika-matematika fanlari 
doktori, professor

Diyeta boshlamoqchi boʻlganlar, avvalo, 
mutaxassis bilan maslahatlashishi zarur. Xoʻsh, 
yuqorida siz aytgan kabi kishilar uchun qanday 

diyeta mos keladi?  Ular ichida eng maqbuli hamda 
ommabopi intervalli ochlikdir. Bu — belgilangan 
vaqt oraligʻida ovqatlanish usuli. Eng keng tarqalgan 
turi — 16/8 boʻlib, 16 soat ochlik va 8 soat davomida 
ovqatlanishni nazarda tutadi. 

Islohotlar samarasi

Salomatlik

Semizlikdan eng koʻp shikoyat qiluv-
chilarning asosiy qismini ofisda oʻtirib 
ishlovchi xodimlar, transport haydovchilari 
hamda oʻqituvchilar tashkil etarkan. Sababi, 
ularning jismoniy harakati isteʼmol qilayotgan 
oziq-ovqat kaloriyasiga nisbatan kam boʻladi.

Biroq boshqa kasb egalari orasida ham 
semizlikdan shikoyat qiluvchilar oz emas. 
Sababi bugunga kelib, barcha sohada zamonaviy 
texnologiyalar joriy etilgan. Bu esa qoʻl mehnati 
hajmining keskin kamayishiga olib keladi. 
Ayniqsa, rivojlangan mamlakatlarda mazkur 
sabab tufayli ortiqcha vazn muammosiga duch 
kelayotganlar soni kun sayin ortmoqda.

Shuningdek, tez tayyor boʻluvchi hamda 
yarim tayyor taomlarning ommalashishi 
ham semizlikka sababdir. Ayniqsa, AQSHda 
koʻp fasfud isteʼmol qilish natijasida har yili 
millionlab odamlarning vazni meʼyoridan ortib 
boryapti.

Yon-atrofimizga qarasak, bu muammoga 
duch kelgan yaqinlarimiz ham talaygina. 
Aksariyati bundan qutulishning yagona 
yoʻli sportda deb bilsa, ayrimlar ozish uchun 
ovqatlanishni nazorat qilish kerak, degan 
fikrda. Talab yuqoriligidan sohaga mutlaqo 
begonalar oʻzini diyetolog, gastroenterolog 
deb atab, turli kurslaru marafonlarini pullash 
bilan ovora. Ularning teatrlashtirilgan 
videolarini koʻrib, kurslarini darrov sotib 
 olayotgan “bemor”lar ham oz emas. Biroq 

Keyingi yillarda taʼlimdagi keng koʻlamli 
islohotlar natijasida qator oʻzgarishlar amalga 
oshirila boshlandi. Xususan, yangi oliygohlar 
ochilib, pedagoglar safini kengaytirish sari 
muhim qadam tashlandi. Sohaga davlat 
tomonidan koʻrsatilayotgan eʼtibor tufayli 
kadrlar yetishmovchiligi muammosi hal 
etildi. Pedagogika yoʻnalishida mutaxassislar 
tayyorlash maqsadida yangi universitetlar va 
filiallar ochilgani, oliy taʼlim muassasalaridagi 
pedagogika fakultetlari faoliyati kengaytirilgani 
fikrimiz dalilidir.

Bundan tashqari, hududlardan talabalarni 
jalb qilish maqsadida davlat grantlari soni 
oshirildi, oʻquvchilar uchun qator imtiyozlar 
yaratildi. Misol uchun, Shahrisabzda yangi 
institutning ochilishi voha aholisiga qator 
qulayliklar yaratdi. Viloyat yoshlarining oliy 
taʼlim olishiga imkoniyatlar eshigi ochildi. 

Mehnat bozori — 
zamon talabi

Shahrisabz davlat pedagogika instituti qisqa 
vaqtda Oʻzbekiston taʼlim tizimida oʻz oʻrnini 
mustahkamlashga muvaffaq boʻldi. Taʼlim 
sohasida raqobat kuchayib borayotgan bir davrda 

institut pedagogik yoʻnalishga chuqur ixtisoslashdi. 
Mazkur  muassasa  faoliyatini Nizomiy nomidagi 
Toshkent  davlat  pedagogika universiteti filiali 
sifatida boshlab, pedagogik kadrlar tayyorlashda 
muhim natijalarga erishdi. 2022-yilda esa ushbu 
dargoh mustaqil institut maqomiga ega boʻldi. Bu 
esa OTMning rivojlanishi va faoliyatini yanada 
kengaytirishga zamin yaratdi.

Institut mustaqil maqomga ega boʻlishi 
bilan akademik bazasi mustahkamlandi, yangi 
kafedralar va ilmiy markazlar ochildi. Shuningdek, 
yangi professor-oʻqituvchilarni jalb qilish va 
oʻquv jarayonini zamonaviy oʻqitish metodikalari 
asosida tashkil etishga alohida eʼtibor qaratildi. 
Bu, oʻz navbatida, taʼlim sifatini yanada oshirish 

va talabalarni mehnat bozori talablariga mos 
tayyorlashga imkon berdi.

Mustaqil institut maqomiga ega boʻlganidan 
soʻng oliy taʼlim muassasasi xorijiy universitetlar 
bilan hamkorlikni kuchaytirib, ilmiy loyihalar 
va akademik almashinuv dasturlarini amalga 
oshirishga kirishdi. Talabalar va oʻqituvchilar 
uchun xalqaro konferensiyalar, seminarlar va 
treninglar tashkil etilmoqda. Bu esa ularning 
kasbiy mahoratini oshirishga hissa qoʻshmoqda.

Oʻqitish sifatini yaxshilash maqsadida 
infratuzilmani rivojlantirishga katta ahamiyat 
berilmoqda. Yangi oʻquv binolari, zamonaviy 
laboratoriyalar va axborot texnologiyalari bilan 
jihozlangan auditoriyalar barpo etilmoqda. 
Bundan tashqari, talabalar uchun turli tadbirlar va 
klublar tashkil etilmoqda.

Raqamlashtirish jarayoni oʻquv maskanida 
samarali davom etayotir. Oʻqituvchilar 
qogʻozbozligi sezilarli darajada kamaytirilgan. 
Shuningdek, HEMIS elektron tizimi joriy 
etilishi bilan oʻqitish jarayoni avtomatlashtirildi. 
Talabalar bu tizim orqali kerakli maʼlumotlarni 
olishi, ota-onalar esa farzandlarining fanlarni 
oʻzlashtirishini kuzatishi mumkin.

Xalqaro hamkorlik 
oliygohning global

nufuziga ijobiy taʼsir 
koʻrsatadi

Dunyo taʼlim makonida oʻqitish xizmatlarini 
taklif etayotgan muassasalarning aksariyati 
aynan xususiy oliy taʼlim tashkilotlaridan 

ORTIQCHA VAZN 

Bundan toʻrt-besh yil ilgari ayrim maktablarda pedagog kadrlar 
yetishmasdi. Ayniqsa, olis hududlarda besh-olti nafargacha 
oʻqituvchiga ehtiyoj bor edi. Natijada baʼzi fanlar oʻtilmasdan qolib 
ketganidan soʻng muallimlar shahar markazidan taklif etilardi. 
Jumladan, Qashqadaryo vohasida ham bu borada anchagina 
muammolar mavjud edi.

Sogʻlom ozishda shifokor maslahati kerak
Ortiqcha vazn allaqachon 
global muammo sifatida 
eʼtirof etila boshlagan. 
Bundan dunyo boʻylab 
taxminan 1,9 milliard kishi 
aziyat chekadi. Achinarlisi, 
bu raqam kun sayin oshib 
bormoqda. Xalqaro hisob-
kitoblarga koʻra, yaqin 
bir necha oʻn yillikda 
ortiqcha vazn muammosi 
inson salomatligiga jiddiy 
xavf tugʻdirishi mumkin. 
2030-yilga borib, dunyo 
aholisining 45 foizi semirib 
ketishi 
ehtimoli bor.

Xorijiy ekspertlar va mutaxassislar bilan 
hamkorlikda ilmiy konferensiya va seminarlar 
tashkil etilayotgani eng soʻnggi ilmiy yutuqlar 
bilan tanishish imkonini beradi. Xalqaro 
hamkorlikni yanada rivoj lantirish maqsadida 
institutimiz xorijiy taʼlim muassasalari bilan 
qoʻshma dastur va loyihalarni amalga oshirishni 
rejalashtirgan. Jumladan, magistratura va 
doktorantura yoʻnalishlari boʻyicha qoʻshma 
diplom dasturlari yaratilib, talabalarga ikkita 
diplom olish imkoniyati taqdim etilmoqda. Bu, oʻz 
navbatida, taʼlim sifati va xalqaro reytinglardagi 
mavqeini yaxshilashga katta turtki boʻladi.

Xalqaro hamkorlikdagi ushbu qadamlar ins-
titutning global miqyosdagi nufuzini oshirishda, 
shuningdek, yoshlarga sifatli va zamonaviy taʼlim 
berishda muhim ahamiyat kasb etadi.

Boʻlajak mutaxassislar soni 
yildan yilga ortmoqda

Talabalarga yetarli shart-sharoit yaratish 
oliy taʼlimning dolzarb masalalaridan. Bu 
borada oliygohimizda ham qator dasturlar ishlab 
chiqilgan. Natijada ularning vaqtinchalik turar 
joy bilan taʼminlanishi muammosi imkon qadar 
hal etilmoqda. Kelgusida qoʻshimcha 500 oʻrinli 
yangi talabalar turar joyi qurilishi rejalashtirilgan. 

Shahrisabz davlat pedagogika instituti yoshlar 
uchun ilm-fan va taʼlimda yangi ufqlar ochadigan, 
mustahkam poydevorga ega maskandir. Yosh 
ilmiy tadqiqotchilar va pedagog kadrlar uchun 
yaratilayotgan sharoitlar va imkoniyatlar, shubhasiz, 
Oʻzbekiston taʼlim tizimiga katta hissa qoʻshadi.

Dastlabki yili institutimizga atigi 150 
abituriyent oʻqishga qabul qilingan, bitta fakultet, 
toʻrtta kafedra mavjud edi. Bugunga kelib uchta 
fakultet, 16 ta kafedra faoliyat yuritmoqda. 
Bakalavriat tizimida 17 ta taʼlim yoʻnalishi 
boʻyicha kadrlar tayyorlanmoqda. Shuningdek, 
magistratura va doktorantura yoʻnalish lari ham 
ochildi. Bu esa institutimizning ilmiy salohiyatini 
yanada oshirish va malakali kadrlar tayyorlashga 
yoʻnaltirilgan muhim qadamlardan biri boʻldi. 

Magistratura dasturlari yuqori malakali pedagoglar 
va ilmiy xodimlarni tayyorlashga qaratilgan boʻlib, 
ushbu dasturlar zamonaviy taʼlim talablariga 
javob beradigan ilmiy izlanishlar, pedagogik 
innovatsiyalar va metodik yutuqlarga asoslangan.

Doktorantura taʼlimida chuqur ilmiy tadqiqotlar 
va izlanishlarni amalga oshirish maqsad qilingan. 
Doktorantlar nafaqat oʻz sohalaridagi ilmiy 
muammolarni oʻrganish, balki yangi innovatsion 
yondashuvlar, metodlar va texnologiyalarni 
joriy etish orqali taʼlim va ilmiy tadqiqot 
sohasini rivojlantirishga hissa qoʻshmoqda. Shu 
yoʻsinda institutimizda xalqaro miqyosdagi ilmiy 
hamjamiyat bilan hamkorlik qilish uchun keng 
imkoniyatlar yaratildi.

Dasturlar doirasida talabalar oʻz mutaxas-
sisliklari boʻyicha ilmiy izlanishlar olib borib, 
konferensiyalarda faol ishtirok etmoqda. 
Institutimizda magistrlik dissertatsiyalarini 
yoqlash jarayoni xalqaro standartlarga mos yoʻlga 
qoʻyilgan. Talabalarning ilmiy ishlari yuqori 
talablarga javob berishi taʼminlanmoqda.

Shu bilan birga, doktorantlar va magis trantlar 
uchun xalqaro jurnallarda maqolalar chop etish, 
xorijiy hamkor muassasalarda taj riba almashish 
kabi imkoniyatlar ham yaratilgan. Bundan 
tashqari, ularning ilmiy tadqiqot faoliyatini 
qoʻllab-quvvatlash maqsadida davlat va xalqaro 
grantlar dasturlariga faol jalb etilmoqda.

Institutda magistratura va doktorantura 
yoʻnalishlari tashkil etilishi natijasida, malakali 
ilmiy va pedagogik kadrlar tayyorlash jarayoni 
yanada tizimlashtirildi. Bu taʼlim sohasida yangi 
yuksak natijalarga erishishga zamin yaratmoqda.

Eng asosiy maqsadimiz — zamonaviy 
pedagoglar tayyorlash. Albatta, buning uchun 
bizda barcha imkoniyatlar yetarli. Shunday ekan, 
faqat va faqat salohiyatli kadrlarni tarbiyalashga 
eʼtibor qaratilgan. Bugun bizda bilim olib, ertaga 
qaysidir oʻquv maskaniga borgan talabamiz u 
yerda oʻqituvchi boʻladi. Yoshlarga saboq beradi. 
Bu masʼuliyatli kasb ortidan qanchalab insonlar 
maʼnaviyati ortadi, bilim saviyasi oshadi. Shunday 
ekan, doim ularning chuqur bilimga ega boʻlishiga 
jiddiy eʼtibor qaratishimiz darkor.

natija-chi? Toʻgʻri ozish uchun, aslida, 
qanday harakat qilish kerak? Bu haqda 
mutaxassislar nima deydi? Shu savollarga 
javob olish maqsadida oliy toifali shifokor 
 Dilshod Tursunov bilan suhbatlashdik.

— Bugun ortiqcha vazn muammosi 
koʻpchilikni qiynaydi. Demak, muammo 
koʻp joyda asl mutaxassislarga talab ortadi. 
Mana shu talab tufayli mutaxassislar qatori 
soxta diyetologlar ham koʻpaymoqda. 
Shu masalalar xususida batafsil toʻxtalib 
oʻtsangiz.

— Jahon sogʻliqni saqlash tashkiloti 
tadqiqotiga koʻra, inson salomatligining 20 
foizi naslga, 20 foizi ekologiya va iqlimga, 
10 foizi tibbiyot tizimiga, 50 foizi turmush 
tarziga bogʻliq. Yaʼni qanday ovqatlanishimiz, 
kun tartibini tuzishimiz, jismoniy faolligimiz 
va zararli odatlarga munosabatimiz bevosita 
salomatligimizni belgilab beruvchi omillardir.

Davlatimiz rahbari joriy yil 21-may kuni 
Sogʻliqni saqlash loyihalari markazi tomonidan 
amalga oshirilayotgan ishlar va yangi takliflar 
taqdimoti bilan tanishar ekan, jamiyatda 
sogʻlom turmush tarzini keng yoyish orqali 
kasalliklarning oldini olish, odamlarda oʻz 
salomatligiga masʼuliyat  hissini kuchaytirish 
hamisha muhimligini taʼkidladi.

Bugun nafaqat mamlakatimizda, 
balki butun dunyoda salomatlik ustuvor 
masalalardan biri boʻlib turibdi. Tana 
vaznining meʼyordan ortib ketishi inson 
salomatligiga xavf soladi. Shu bois, sogʻlom 
turmush tarziga qatʼiy amal qilish talab 
etiladi.

Jahon sogʻliqni saqlash tashkiloti 
maʼlumotiga koʻra, semizlik global 
muammo boʻlib, sogʻliq uchun katta zarar. 
Demak, mana shu muammo tufayli vazn 
yoʻqotishga talab ham ortyapti. Bu esa 
oʻz-oʻzidan soxta mutaxassislarni ham 
koʻpaytiradi. Ular oʻzini professional 
diyetolog yoki fitness mutaxassis sifatida 
tanishtirib, odamlardan notoʻgʻri maslahat 
berish evaziga foyda oladi. Xoʻsh, mana 
shunday vaziyatlarda haqiqiy mutaxassisni 
qanday tanlab olish kerak?

Avvalo, haqiqiy mutaxassislarning ilmiy 
darajasi va maxsus sertifikati boʻlishi lozim. 
Masalan, diyetologlar nut ritsiologiya sohasida 
tegishli diplom va sertifikatga ega boʻladi. 
Ularning koʻmagi bilan bemorlar ozishga 
yordam beradigan toʻgʻri va xavfsiz yoʻlni 
topadi. Tadqiqotlarga koʻra, sertifikatsiya 
qilinmagan mutaxassislar bergan notoʻgʻri 
maslahatlar vazn yoʻqotish jarayonini xavfli 
mashgʻulotga aylantirishi mumkin. Demak, 
mutaxassislarni soxtalaridan farqlashning 
asosiy usuli ularning tibbiy maʼlumoti bilan 
tanishishdir.

Mutaxassislar maslahatini ilmiy tadqiqotlar 
bilan asoslaydi. Masalan, ozish uchun parhez 
yoki jismoniy mashgʻulotlar boʻyicha berilgan 
maslahatlar ilmiy tavsiyalarga tayangan boʻlishi 
lozim. Ilmiy tadqiqotlar hamda bemorlar ustidan 
kuzatuvlar orqali ular sogʻliqni saqlashning 
samarali yoʻllarini qoʻllaydi.

— Ayting-chi, sogʻlom ozish, aslida, 
qanday boʻlishi kerak? Bu taxminan qancha 
vaqt talab qiladi?

— Tez natija beradigan parhezlar 
koʻpincha barqaror emas va ularning 
samarasi uzoq muddatli boʻlmaydi. Chunki 
sogʻlom ozish koʻp vaqt talab qiladi hamda 
jarayon bardavom boʻlishi lozim. Har 
qanday tez ozish rejasi koʻp hollarda qayta 
vazn yigʻishga olib keladi. Shunday ekan, 

doimiy toʻgʻri ovqatlanish va jismoniy faollik 
ozishning eng samarali usuli sifatida eʼtirof 
qilinadi.

Jumladan, toʻgʻri hamda muvozanatlangan 
ovqatlanish sogʻlom ozishning asosiy qismidir. 
Ozishni maqsad qilganlar vitamin va minerallarga 
boy mahsulotlar isteʼmol qilishi lozim. Bu 
organizmni tozalab, ichaklarning ravon ishlashiga 
yordam beradi. Shuningdek, ozmoqchi boʻlgan 
inson fasfudlar va yogʻli mahsulotlardan voz 
kechishi zarur.

Tadqiqotlarga koʻra, muntazam jismoniy 
mashgʻulotlar ham ozishni tezlashtirishda 
katta ahamiyatga ega. Qisqa masofaga boʻlsa 
ham piyoda yurish yoki yugurish orqali 
organizm ortiqcha yogʻlarni erita boshlaydi. 
Masalan, soʻnggi marta oʻtkazilgan tadqiqotga 
koʻra, 30 daqiqalik kundalik faollik  insonning 

metabolizm faoliyatini yaxshilashga katta 
yordam beradi.

— Kasb taqozosi yoki boshqa sabablar 
tufayli koʻpchilik toʻgʻri ovqatlanish 
tartibiga amal qilolmaydi. Baʼzan soatlab 
ovqatlanmay yurish hamda birdan koʻp 
taom yeb qoʻyish holati uchraydi. Mutaxassis 
sifatida qanday ovqatlanish tartibini tavsiya 
qilasiz?

— Har xil diyetalar turli natijalar berishi 
mumkin. Shu bilan birga, ularning har biri 
muayyan afzallik va kamchiliklarga ega. Diyeta 
boshlamoqchi boʻlganlar, avvalo, mutaxassis 
bilan maslahatlashishi zarur. Xoʻsh, yuqorida 
siz aytgan kabi kishilar uchun qanday diyeta 
mos keladi? 

Ular ichida eng maqbuli hamda ommabopi 
intervalli ochlikdir. Bu — belgilangan vaqt 

oraligʻida ovqatlanish usuli. Eng keng 
tarqalgan turi — 16/8 boʻlib, 16 soat ochlik va 
8 soat davomida ovqatlanishni nazarda tutadi. 
Afzalliklari — metabolizmni yaxshilab, qondagi 
qand miqdorini meʼyorda saqlashga yordam 
beradi. Shuningdek, ortiqcha yogʻlarni eritishda 
katta ahamiyat kasb etadi. Kamchiliklari shuki, 
intervalli ochlik tartibida yurgan kishilarda bosh 
ogʻrigʻi, kamquvvatlik kuzatilishi mumkin.

Keyingisi — keto diyetasi. U uglevodlarni 
kamaytirib, asosiy energiya manbai sifatida 
yogʻlardan foydalanishni nazarda tutadi. Bu diyeta 
yuqori ozish natijasiga erishishga yordam beradi. 
Lekin bunda shifokor koʻrsatmalariga toʻliq amal 
qilinishi shart.

Shuningdek, yuqori oqsilli diyeta ham ancha 
samarali. Bu diyeta turi oqsil koʻp boʻlgan 
taomlarni isteʼmol qilishni nazarda tutadi. Bunda 
ham kundalik meʼyorga amal qilish muhim.

Oxirgisi — past uglevodli diyeta. U 
asosan, uglevodlarni kamaytirish, oqsil hamda 
yogʻlarga urgʻu beradi. Bu diyeta turi ham 
qondagi qand meʼyorini muvozanatda saqlash 
va ozishni tezlashtirish uchun foydalidir.

Ozishni istovchilar bularning qaysi birini 
tanlashidan qatʼi nazar, oldin shifokor bilan 
maslahatlashish zarurligini unutmasligi lozim. 
Sababi, har qanday parhez yoki ozish rejasini 
boshlashdan avval shifokor yoki diyetolog 
koʻrigi juda muhim. Notoʻgʻri diyeta salomatlik 
uchun ayanchli oqibatlarga olib kelishi 
mumkinligi allaqachon isbotini topgan.

Masalan, soʻnggi tadqiqotlarda notoʻgʻri 
qilingan keto diyetasi buyrak kasalliklari xavfini 
oshirishi mumkinligi aniqlandi. Shuning uchun 
tez natija vaʼda qiladigan “diyetolog”larga 
ishonmaslikni maslahat beraman. Zero, 
ozishning asosiy maqsadlaridan biri sogʻliqni 
saqlash boʻlishi lozim.

— Ozish istagida boʻlganlar uchun 
intizom masalasiga ham toʻxtalib oʻtsangiz.

— Muvaffaqiyatli ozish jarayoni sabr, 
intizom va muntazamlikka bogʻliq. Shuning 
uchun hammaga birdek mos keladigan 
retseptning oʻzi yoʻq. Har bir inson oʻz 
imkoniyati va salomatligi holatidan kelib chiqib, 
ozish uslubini tanlashi lozim. Shuningdek, 
vazn tashlagandan keyin har doim shu holatda 
yurishga eʼtiborli boʻlish darkor. Bu inson 
psixologiyasida oʻziga ishonch hissini mus-
tahkamlaydi.

Yana qaytaraman: qaysi ozish usulini 
tanlashingizdan qatʼi nazar, ularning hech biri 
shifokor maslahatisiz boʻlmasligi lozim.

“Yangi Oʻzbekiston” muxbiri
Jonibek ALIJONOV 

suhbatlashdi.

ZAMONAVIY pEDAGOGLARNI TAYYORLASH
ENG ASOSIY MAQSADIMIZDIR

MUAMM SI

iborat. Nufuzini mustahkamlash va yetakchi 
 boʻlish uchun har bir oliygohdan fao liyatini 
muntazam takomillashtirish, taʼlim sifati 
ustida tinimsiz bosh qotirish, samarali, zamon 
talablariga mos, ehtiyoj yuqori boshqa yoʻnalish, 
mutaxassisliklar boʻyicha transformatsiyalashuv 
imkoniyatiga ega, oliy malakali ilmiy-pedagog 
kadrlar tayyorlash talab etiladi. Bu jarayonda 
OTMlar oʻz yoʻnalishidan kelib chiqib, 
xorijdagi yetakchi universitetlarning ilgʻor 
tajribasini muttasil tahlil qilib borishi kerak. 
Shuningdek, mahalliy sharoitga mos keluvchi 
yangiliklarni oʻzlashtirishi, shuningdek, global 
taʼlim makoniga moslashishga harakat qilishi, 
samarali xalqaro hamkorlik oʻrnatish boʻyicha 
istiqbolli strategiyaga ega boʻlishi zarur.

Shahrisabz davlat pedagogika institutida ham 
xalqaro hamkorlikni rivojlantirish borasida qator 
ijobiy natijalarga erishilmoqda. Jahonning nufuzli 
taʼlim muassasalari bilan oʻrnatilgan hamkorlik 
aloqalari asosida talabalar va oʻqituvchilarning 
akademik almashinuv dasturlari kengaydi.

Bugun Rossiya, Qozogʻiston, Turkiya, Polsha 
va boshqa davlatlarning nufuzli oliygohlari bilan 
oʻrnatilgan aloqalar talaba va oʻqituvchilar tajriba 
almashinuvi, oʻquv dasturlarini takomillashtirish va 
ilmiy hamkorlikka imkon yaratmoqda. Bu nafaqat 
institutning global raqobatbardoshligini oshirmoqda, 
balki talabalar va oʻqituvchilarning bilim va 
koʻnikmalarini boyitishga xizmat qilmoqda.

Mana shunday matonatli, sanʼatdan quvvat olib, faqat olgʻa intilayotgan, yosh avlodga oʻrnak 
boʻlib kelayotgan sanʼatkorga hamisha salomatlik tilaymiz. Nazarimda, Mansur aka allaqachon 

oʻzbek sanʼati sahifalarida oʻz nomini manguga muhrladi. Endi uni yanada mustahkamlash 
yoʻlida uzoq ijod qilish nasib etsin!

Mulohaza

Qaror va ijro

Qarorda bu binolar kelajakda aql 
markazlariga aylanishi kerakligi, ularda yoshlar 
oʻz ustida ishlashi uchun barcha sharoitlar 

Tashqi taʼsirlar avj olib, madaniy oʻzanlar 
qurib borayotgan, ommaviy ongsizlantirish avj 
olayotgan, shu sabab millatlar daxlsizligi soʻroq 
ostida qolayotgan global davrda har bir davlat, 
kelajakka oʻz soʻzi va daʼvosi bor millat uchun 
 OZODLIK eng katta gʻoya boʻlib qolmoqda.

* * *
Davlatimiz rahbari “Tinchlikni saqlash 

faqat harbiylarimizning ishi boʻlib 
qolmasligi kerak. Bu barchamizning, har bir 
Oʻzbekiston fuqarosining muqaddas burchi 
boʻlishi shart. Yurtning kuchi — birlikda, 
qadri esa tinchlikdadir”, deya bejiz aytmadi. 

Boisi, soʻnggi yillarda dunyoning muayyan 
yillar davomida oʻzgarmagan hududlarida 
qaytadan chegaralanish boshlandi. Turli 
sohalarda kuzatilayotgan inqirozlar, iqtisodiy 
beqarorlik ortidan davlatlar oʻzga yurt 
tuprogʻiga koʻz tikayotir. Ayniqsa, bu yoʻlda 
mamlakatning ichki intizomi, birligini axborot 
xuruji orqali nifoq qoʻzgʻash va mafkuraviy 
taʼsirlar koʻlamiga solishga urinishlar ortsa 
ortyaptiki, aslo kamaygani yoʻq. Eng yomoni, 
ularning taʼsiri qitʼa lar miqyosida sezila 
boshlamoqda. Bunday murakkab jarayonda 
millatning birligini ushlash katta masʼuliyat 
tugʻdirsa, uning tinchligini saqlash ikki barobar 
qiyinroq vazifadir. 

“Vatanni sevish iymondandir”, deydi 
ulugʻlar. Iymon esa til bilan iqror boʻlib, dil 
bilan tasdiqlashdir. Yaʼni vatanparvarlik faqat 
soʻzda emas, balki vujudi va ruhi ila vatanni 
sevishdir. Yozuvchi Isajon Sultonning “Boqiy 

darbadar” asari qahramoni taniqli professorning 
oʻgʻli otasiga maktubida quyidagilarni yozadi: 
“...Menga yurt shu imonimni himoya qilishim, 
uni yot taʼsirlardan saqlay olishim, shoyadki 
 Tangrim farzand ato etsa, uni aynan shu ruhda, 
aynan shu haqiqatlar bilan tarbiyalashim 
uchun kerak. Shu joyda Imon bilan Vatan 
degan narsalarning birlashganini koʻraman. 
Zotan, ruh tanasiz bu dunyoda mavjud boʻla 
olmaganiday, imon ham Vatansiz mavjud boʻla 
olmasligini koʻraman.

Vatanim deya jon taslim qilganlar, “Ey Vatan” 
deya dengizday toʻlqinlangan xalqlar, dushman 
tajovuzi ostida  “Vatan” deya qirilib ketgan minglab 
insonlar taqdirida shularni koʻraman: ular bir 
parcha tuproq uchun emas, bu tuproqlarda ungan 
dov-daraxtlar-u bagʻridagi maʼdanlar uchun 
emas — aynan shu — imonining va millat ruhining 
qoʻrgʻoni boʻlgani uchun ham jon taslim qilganlar, 
deb oʻylayman...”. 

Vatan milliy ruhning qoʻrgʻoniga qiyoslanar 
ekan, millat ruhining daxlsizligiga shu 
qoʻrgʻongina vosita boʻladi.

Milliy ruh… Bir qaraganda yengil hazm 
qilingan bu jumlaning tag zamirida asrlar 
davomida shakllangan qadriyatlarning oʻzani 
va undan toʻyingan insonlarning qarashi va 
haqiqatlari jamlangan. Uning qudrati shuki, 
hech bir aqliy komillik, moddiy manfaatlarning 
bahosi unga teng kelmaydi.

Albatta, tinchlikning bahosi hech narsa bilan 
oʻlchanmaydi. Toʻmarisu Shiroqning jasorati 
odamlarni vatan himoyasiga,  Temur davri 
adolatning bosh boʻgʻin boʻlishiga, jadidlarning 
xurofotga qarshi gʻazabi, ozodlikka tashnaligi 
bugungi tinchlikning  qadriga yetishga 
chorlaydi.

* * *
…Kech kuz edi, men seni koʻrdim,
Derazamdan boqardi birov.
U sen eding, o, dehqon yurtim,
Turar eding yalangtoʻsh, yayov.

— Tashqarida izillar yomgʻir,
Kir, bobojon, yayragil bir oz.
Deding: — Paxtam qoldi-ku axir,
Yigʻishtiray kelmasdan ayoz.
Ketding, umri mahzanim manim,
Oʻzbekiston, Vatanim manim.
Abdulla Oripovning “Oʻzbekiston” 

sheʼridan keltirilgan ushbu parcha hech kimga 
begona dard emas. Kech kuzning sovugʻini, 
ayoz zahrini yegan bu bobo oʻzbek xalqining 
istiqloldan oldingi “ramzi”. 

Birgina oʻsha davrlarda “Oʻzbek ishi” 
— “Paxta ishi”ga bogʻliq 24 mingta jinoyat 
ishi qoʻzgʻatilgan. Tasavvur qilyapsizmi erta 
tongdan kech shomgacha suv yoqalab yurgan 
insonlar mehnatiga mukofotni qanday olganini. 
Ayniqsa, paxta dalasini chopiq qilish vaqtida 
ustidan maxsus samolyotlarda dori sepib, 
minglab yurtdoshlarimiz tuzalmas dardlarni 
orttirmadimi?! Afsuski, ularning aksari hali hayot 
haqida tasavvuri  shakllanmagan goʻdak edi. 

 Yoxud erk yoʻlida kurashgan va oʻz davrida 
“bosmachilar” tamgʻasi bosilib, ogʻir jazolarga 
giriftor boʻlgan insonlarni koʻz oldingizga 
keltiring. Turkiston general-gubernatori fon 
Kaufman vatanparvar ota-bobolarimiz yurt 
mustaqilligi uchun koʻtargan qoʻzgʻolonlarini 
qonli va shavqatsizlarcha bostirib, oq podshohga 
bunday bayonnoma yuborgan: 

“Muhtaram hazrati oliylariga shuni maʼlum 
qilamanki, bu turkiy qavmlar qoʻzgʻolonlarini 
shunday bostirdimki, ularni qatl qilishimda 
ularning xotinlari, ayollari, bolalari va nevara-
evaralarigacha oʻz koʻzlari bilan guvoh 
boʻlishdi. Bu oʻlim qoʻrquvlari ularning 
genlarigacha oʻtib ketdi... Bas, ishonchingiz 
komil boʻlsinki, endi bu turklar 200-250 
yilgacha sizga bosh koʻtara olmaydilar...”.

Asriy faryodlar badali farovon va 
ozod yurtga tamal toshini qoʻydi. Bugun 
majburiy mehnat degan tushuncha har bir 
inson uchun begona. Endi har kim oʻz haq-

huquqini talab qila olish darajasida huquqiy 
ongga ega. Ozodlik yoʻlida jon olib, jon 
bergan ajdodlar xotirasi qayta tiklanib, 
abadiylashtirildi.

* * *
Hech qachon vatanga nisbatan “yaxshi” yoki 

“yomon” joy degan soʻzni ishlatib boʻlmaydi. 
Aksincha, inson ulgʻaygan sayin oʻzi tugʻilib 
oʻsgan joyga talpinaveradi. Boisi, xotirasining 
tub-tubidan oʻrin olgan, yaqinlari bilan bogʻliq 
joylar tuprogʻini tavof qilib, koʻziga surtadi. 
Vatan har qanday sharoitlaridan qatʼi nazar, 
tabiati, tabiiy boyliklari bilan emas, balki 
boricha sevish orqali qadrlanadi. Yaʼni odam 
bolasi yurtni tanlamaydi.

Yaqinda bir koʻrsatuvni koʻrdim. Unda 
suv muammosi koʻtarilgan ekan. Koʻrsatuv 
orasida Orol dengizining fojiaviy ahvoliga ham 
toʻxtalib oʻtilgan. Loyiha mualliflari toshqin 
Orolni koʻrgan, unda yoshligi oʻtgan yoshi 
ulugʻ kishini dengizining qurigan tubi orqali 
uning gektarlab hududlarga chekinib ketgan 
joyiga olib boradi. Meni hayratga solgani, 
otaxon dengizni koʻrib:

Assalomu alaykum, dengiz!
Bor ekansan-ku…
Tabarruk bu dengiz.
Toshib yotgan dengiz edi…
Ahvolini qarang hozir.
Vooy, dengiz-ey,
deydi. U dengizni ancha vaqtdan buyon 

koʻrmagan. Koʻz oldida uni yoʻqotgan. Bu 
dunyoda yagona maqsadi esa dengizni yana 
bir marta koʻrish boʻlgan. Gap orasida unga 
esh boʻlgan xotiralar bilan boʻlishib, dengiz 
suvi bilan peshonasini yuvadi. Bu holat ulkan 
bir sogʻinch bilan birga vatanning bir parchasi 
boʻlgan dengizning bir inson taqdiriga naqadar 
daxldorligi uchun qadrli.

Har bir inson bu dunyoda nimaga 
yashayotgani haqida oʻziga savol berishi, 
oʻzidan nima talab qilinishi-yu, qanday narsalar 

yaratilishi aytilgan. Markazlar zamonaviy 
uskunalar bilan jihozlanishi, elektron va bosma 
kutubxona, toʻgaraklar va boshqa bir qancha 
qulayliklar yaratilishi koʻzda tutilgan. 

Xoʻsh, oʻtgan vaqt oraligʻida yurtimiz 
hududlarida bu borada qanday ishlar amalga 
oshirildi? Qaror ijrosi qay darajada taʼminlandi? 
Ushbu savollarimizga Buxoro viloyati misolida 
javob topishga harakat qildik.

— Maʼnaviyat va maʼrifat yangi Oʻzbekis-
ton hayotining muhim va ajralmas yoʻnalishidir. 
U Uchinchi Renessans poydevorini qurishda hal 

qiluvchi ahamiyatga ega, — dey di Respublika 
Maʼnaviyat va maʼrifat markazi viloyat boʻlimi 
rahbari Marhabo  Pardayeva. — Buxoroda 13 ta 
Maʼnaviyat va maʼrifat maskani yangi binolarda 
faoliyat yuritmoqda.

Viloyatda bu boradagi ishlar bosqichma- 
bosqich toʻliq bajarilmoqda. Qaror eʼlon 
qilinganidan koʻp oʻtmay Jondor, Kogon, 
Qorovulbozor hamda Olot tumanlarida 
Maʼnaviyat va maʼrifat maskanlari barpo etildi. 
Joriy yilda esa Qorakoʻl, Vobkent, Buxoro, 
Romitan, Peshku, Shofirkon, Gʻijduvon 

tumanlari va Kogon shahri tafakkurni 
teranlashtiradigan, iqtidorni shakllantiradigan, 
odamga zavq-shavq va madaniy dam beradigan 
ana shunday koʻrkam va shinam mas kanlarga 
ega boʻldi.

Vobkent va Gʻijduvon tumanlarida 
ochilgan Maʼnaviyat va maʼrifat 
maskanlarida bugun hayot qaynamoqda. 
Yoshlar ijod va ixtirolar yaratish bilan 
band. Vobkent tumanida ikki yil ichida 
qurilib, zamonaviy koʻrinishda jihozlangan 
yangi bino nafaqat yoshlarning, balki 

tuman ahlining sevimli goʻshasiga aylandi. 
Odamlar maʼnaviyatini yuksaltirishga 
xizmat qilishga shaylangan ushbu maskan 
turli yoʻnalish larda chop etilgan 1200 dan 
ziyod kitob bilan boyitilgan. 

Binoda bosma va elektron kutubxona, 
turli sport anjomlari, kino namoyishiga 
moʻljallangan zal, anjumanlar xonasi mavjud. 
Bular vobkentliklar uchun ajoyib yangilik 
boʻldi. Respublika Maʼnaviyat va maʼrifat 
markazi hamda Yozuvchilar uyushmasi  viloyat 
boʻlimlari tomonidan 100 ta eng sara  badiiy 
kitob sovgʻa qilinishi kutubxona fondini 
boyitish bilan birga kitobxonlarning maʼnaviy-
maʼrifiy ehtiyojlarini qondirishga xizmat 
qilmoqda. 

Buxoro tumanida Maʼnaviyat va maʼrifat 
maskani foydalanishga topshirilganiga koʻp 
vaqt boʻlgani yoʻq. Qurilish va jihozlanishiga 
mahalliy budjet hisobidan 110 million soʻm 
sarflangan bino tom maʼnoda maʼnaviyat 
oʻchogʻiga aylandi. Bu yerda yangi 
adabiyotlarni oʻzida jamlagan kutubxona, 
zamonaviy kompyuter toʻplamlari va sport 
anjomlari bilan jihozlangan xonalar bor. Ular 
tuman ahlining maʼnaviy, madaniy hordiq 
chiqarishi, jahon madaniyati namunalaridan 
bahramand boʻlishiga koʻmaklashmoqda. Bu 
mas kan turli tadbirlardan tashqari shaxmat, 
shashka, stol tennisi musobaqalari, “Zakovat” 

intellektual oʻyinini yuqori saviyada oʻtkazish 
imkonini ham beradi. 

Maʼlumotlarga koʻra, Shofirkon, Peshku, 
Romitan, Gʻijduvon tumanlaridagi  Maʼnaviyat 
va maʼrifat maskanlari boʻsh turgan binolarda 
bir yarim yil davomida jami bir milliard soʻmga 
yaqin mablagʻ evaziga qayta taʼmirlanib, ishga 
tushirilgan. 

Bunday maʼnaviyat va maʼrifat maskanlari 
bugun xalqimizni yaxshilikka, ezgulikka 
chorlashda davom etmoqda. Yoshlar qalbini, 
fikru oʻyini eng goʻzal tuygʻular bilan boyi-
tib, qadamlarini oliy maqsadlar roʻyobi sari 
yoʻllayotir.

Gulichehra DURDIYEVA, 
“Yangi Oʻzbekiston” muxbiri

VATAN — MILLIY RUHIMIZ VA
 O‘ZLIGIMIZ QO‘RG‘ONI!

YAXSHILIKKA UNDAB, 
EZGULIKKA CHORLAYOTGAN MASKANLARDavlatimiz rahbarining 

2021-yil 26-martdagi 
“Maʼnaviy-maʼrifiy 
ishlar tizimini tubdan 
takomillashtirish chora-
tadbirlari toʻgʻrisida”gi 
qarorida Maʼnaviyat 
va maʼrifat maskanlari 
faoliyatini yoʻlga qoʻyish 
vazifalari belgilab 
berilgan edi. 

Davlatning barqaror rivojlanishi ortida uzoq koʻzlangan gʻoya va 
mafkura yotadi. Bular muayyan millatning emas, balki davlatning 

asosiy boʻgʻini boʻlgan jamiyatning kelajakka daʼvosidir. Oʻtmishdan 
xulosa chiqarib, kelajakka poydevor tashlayotgan millat borki, eng 

avval jamiyatda birdamlik va barqarorlikni, erkinlik va hurfikrlilikni 
uzviy bogʻlagan gʻoyaga tayanadi.

Sardor TOLLIBOYEV,
“Yangi Oʻzbekiston” muxbiri

uning shaʼniga dogʻ boʻlib tushishini chuqur 
oʻylab koʻrishi kerak, nazdimda. Shuningdek, 
 shaxsning kamolini belgilaydigan yurt taqdiriga 
daxldorlik hissi boʻlishi, uning taqdiriga befarq 
boʻlmasligi hamda farovon turmush yoʻlida 
oʻz hissasini qoʻshish kabi insoniy vazifalarni 
oʻzida mujassam etishi kerak.

* * *
Bugun dunyo tom maʼnoda yangi axborot 

makoniga aylandi. Internet orqali kirib kelayotgan 
turli fitnakor xabarlar yoshlar ongini tobora zabt 
etayotgani koʻpchilikda xavotir uygʻotadi. Ushbu 
vositalar orqali taklif etilayotgan narsalar yoshlar 
ongida behayolik va zoʻravonlikni shakllantirib, 
milliy qadriyatlarga va manfaatlarga bepisandlik 
bilan munosabatda boʻlish kabi illatlarni paydo 
qilmoqda. Ular yurt taqdiriga befarq boʻlib 
shakllanib qolayotgani ham bor gap.

Bunday murakkab vaziyatda yoshlar 
tarbiyasiga eʼtiborni kuchaytirib, ozodlikning 
qadrini, vatanni sevishni ularning qon-qoniga 
singdirish kerak. Bu ishda har bir kishi oʻziga 
yuklatilgan vazifani oʻz oʻrnida toʻgʻri va 
vijdonan qilishi darkor. Zero, Fitrat aytganidek: 
“Har bir millatning saodati va izzati, albatta, 
shu xalqning ichki intizomi, totuvligiga bogʻliq. 
Tinchlik va totuvlik esa shu millat oilalarining 
intizomiga tayanadi. Qayerda oila munosabati 
kuchli intizomga tayansa, mamlakat va millat 
ham shuncha kuchli va muazzam boʻladi”.

Global muammolar va mafkuraviy zid-
diyatlar avj olgan ayni zamonda ona vatanimiz 
tinchligi uchun maʼnaviy va jismoniy jihatdan 
hissa qoʻshish har birimizning birlamchi 
vazifamizdir. Bu nafaqat oʻzgalarni tinchlik 
shukrini mukammal ado etishga chaqirish, 
balki tinchlik sabab ato etilgan behisob 
imkoniyatlardan samarali foydalana olishda 
ham namoyon boʻladi. Dunyoning qay 
burchagida tinchlik nuri soʻngan diyorlar 
zimiston aro qolganiga guvoh boʻlamiz. U 
yerlarda bahorda qaldirgʻochlar uya qurmaydi, 
bolalar koʻklarda varrak uchirmaydi… 

Shunday ekan, har birimiz ona zaminimizda 
hukm surayotgan tinchlik va osoyishtalikni   
asrab-avaylashga, uning davomiyligi uchun 
har lahza sergak va ogoh boʻlishga  birdek 
masʼulmiz.


